Монгол Улсын Их Хурлын 2009 оны хаврын ээлжит чуулганы Байгаль орчин, хүнс, хөдөө аж ахуйн байнгын хорооны 2009 оны 8 дугаарр сарын 24-ний өдөр (Даваа гараг)-ийн хуралдаан 11 цаг 55 минутад Төрийн ордны “В” танхимд эхлэв.


Байнгын хорооны дарга, УИХ-ын гишүүн Б.Батбаяр ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 21 гишүүнээс 18 гишүүн ирж 80.9 хувийн ирцтэй байв. Үүнд:


Чөлөөтэй: Су.Батболд, Я.Батсуурь.


Тасалсан: Л.Гүндалай.


Усны тухай хуульд нэмэлт оруулах тухай хуулийн төсөл (анхны хэлэлцүүлэг)


Хэлэлцэж буй асуудалтай холбогдуулан Байгаль орчин, аялал жуулчлалын сайд Л.Гансүх, тус яамны газрын дарга Ц.Банзрагч, Усны хэрэг эрхлэх газрын дарга Ц.Бадрах, Усны үндэсний хорооны нарийн бичгийн дарга Д.Доржсүрэн, “Эрдэнэс” МГЛ компаний захирал Б.Энэбиш, дэд захирал Г.Тэмүүлэн, УИХ-ын Тамгын газрын Эрх зүй, хууль тогтоомжийн хэлтсийн зөвлөх Д.Энхбат, Э.Эрдэнэсүрэн, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Х.Хулан нарын бүрэлдэхүүнтэй ажлын хэсэг байлцав.


Танилцуулгатай холбогдуулан УИХ-ын гишүүн Ж.Энхбаяр, Ц.Сэдванчиг, Г.Баярсайхан, Д.Энхбат, Б.Бат-Эрдэнэ, Х.Баделхан, Н.Ганбямба, Ц.Шинэбаяр, Р.Раш нарын асуусан асуултад УИХ-ын гишүүн Л.Гансүх, ажлын хэсгээс Ц.Бадрах, Д.Доржсүрэн нар хариулж, тайлбар хийв.


Хуулийн төслийн анхны хэлэлцүүлэгтэй холбогдуулан УИХ-ын гишүүн Н.Ганбямба, Р.Раш нар санал хэлэв.


Б.Батбаяр: 1.УИХ-ын гишүүн Ж.Энхбаярын гаргасан, 23.5, 23.6-д хөдөө аж ахуй, унд ахуйн зориулалтаар гэж нэмэх гэсэн саналыг дэмжиж байгаа гишүүд гараа өргөнө үү.


Дээрх саналтай холбогдуулан УИХ-ын гишүүн Л.Гансүх, Ж.Энхбаяр, Д.Энхбат нар тайлбар хийв.


Зөвшөөрсөн

  9


Татгалзсан

  8


Бүгд


17


Гишүүдийн олонхийн саналаар дэмжигдлээ.

2.УИХ-ын гишүүн Б.Бат-Эрдэний гаргасан, Усны тухай хуулийн 23 дугаар зүйлийн 2 дахь хэсэгт нэмэлт, өөрчлөлт оруулах шаардлагагүй гэсэн саналыг дэмжиж байгаа гишүүд гараа өргөнө үү.

Дээрх саналтай холбогдуулан УИХ-ын гишүүн Б.Бат-Эрдэнэ, Л.Гансүх нар тайлбар хийв.

 
Зөвшөөрсөн

  8


Татгалзсан

  9


Бүгд


17


Гишүүдийн олонхийн саналаар дэмжигдсэнгүй.


Уг асуудлаар УИХ-ын гишүүн Б.Бат-Эрдэнэ цөөнх болов.

3.УИХ-ын гишүүн Г.Батхүүгийн гаргасан, Төслийн 23 дугаар зүйлийн 23.6 дахь хэсгийн төлбөрийг гэснийг зардлыг гэж өөрчлөх гэсэн саналыг дэмжиж байгаа гишүүд гараа өргөнө үү.

Дээрх саналтай холбогдуулан УИХ-ын гишүүн Г.Батхүү санал хэлэв.

Зөвшөөрсөн

12


Татгалзсан

  6


Бүгд


18


Гишүүдийн олонхийн саналаар дэмжигдлээ.

 4.УИХ-ын гишүүн Д.Энхбат, Г.Баярсайхан, Ц.Сэдванчиг нарын гаргасан, Ус ашиглалтын явцад гарсан хохирлыг нөхөн төлүүлэх, байгаль экологид үлэмж хохирол учрах тохиолдолд усны сангийн ашиглалтыг бүрэн зогсоох хүртэл арга хэмжээ авна гэсэн саналыг дэмжиж байгаа гишүүд гараа өргөнө үү.

Дээрх саналтай холбогдуулан УИХ-ын гишүүн Д.Энхбат, ажлын хэсгээс Э.Эрдэнэсүрэн нар тайлбар хийв.

Уг саналыг УИХ-ын гишүүн Д.Энхбат татаж авав.

 
5.УИХ-ын гишүүн Г.Батхүүгийн гаргасан, Усны тухай хуульд нэмэлт оруулах тухай хуулийн төслийг анхны хэлэлцүүлгээр нь батлуулах горимын саналыг дэмжиж байгаа гишүүд гараа өргөнө үү.

Зөвшөөрсөн

10


Татгалзсан

  7


Бүгд


17


Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг УИХ-ын гишүүн Г.Баярсайхан УИХ-ын чуулганы нэгдсэн хуралдаанд танилцуулахаар тогтов.

Хуралдаан 13 цаг 15 минутад өндөрлөв.

Тэмдэглэлтэй танилцсан:

БАЙГАЛЬ ОРЧИН, ХҮНС, ХӨДӨӨ
АЖ АХУЙН БАЙНГЫН ХОРООНЫ
ДАРГА








Б.БАТБАЯР
Тэмдэглэл хөтөлсөн:

ХУРАЛДААНЫ ТЭМДЭГЛЭЛ
ХӨТЛӨГЧ








Д.ЭНЭБИШ
УИХ-ЫН 2009 ОНЫ ХАВРЫН ЭЭЛЖИТ ЧУУЛГАНЫ БАЙГАЛЬ
ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ
2009 ОНЫ 08 ДУГААР САРЫН 24-НИЙ ӨДРИЙН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 11 цаг 55 минутад эхлэв.

Б.Батбаяр: -Хурлаа нээе. Хуралдаанд ирэх ёстой гишүүдээс  21 гишүүнээс 14 гишүүн ирсэн байна. Байнгын хорооны хуралдаанаар Усны тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг хийнэ. Байнгын хорооны хуралдаанд Доржсүрэн Усны үндэсний хорооны нарийн бичгийн дарга, Бадрах Усны газрын дарга, Банзрагч Яамны газрын дарга, Тэмүүлэн Эрдэнэс МГЛ ХХК-ний дэд захирал гэсэн ийм бүрэлдэхүүнтэй ажлын хэсэг ирсэн байна. Эртээд хэлэлцэх эсэх дээр нэлээн их ярьсан. Тийм учраас гишүүд их товчхон ярина шүү. Нэг гишүүнд хурлын дэгээр 1 минут олгоно. 1 асуултад. 2-хон гишүүн асууна. Санал дүгнэлт байхгүй. Миний бие муу байгаа. Би эмнэлгээс ирсэн шүү. Ингээд хурлын дэгийг баталлаа. 

Ж.Энхбаяр: -Тийм юм байхгүй ээ.

Б.Батбаяр: -Яагаад болохгүй гэж. Ерөөсөө тэгсэн нь дээр ер нь. Эртээд та нар зөндөө их юм ярьсан. Би бас эрүүл мэндээ бодох хэрэгтэй байна шүү дээ. Ер нь бол дарга тэгж зохицуулах журамтай шүү дээ. 

Н.Ганбямба: -Жинхэнэ журмаараа дэгээрээ явбал яасан юм бэ. 

Б.Батбаяр: -1 гишүүн 1 минут л хэлнэ шүү. 2 гишүүн асуулт асууна. Санал, дүгнэлт байхгүй. За ингээд хурлаа эхэлье.

За хуулийн төсөлтэй холбогдуулж УИХ-ын гишүүд төсөл санаачлагчаас асуулт асууж тайлбар тодруулга авах гишүүд байна уу? 2 байгаа шүү дээ, та нар чинь одоо хэд болчихов оо. Ийм олон гишүүд  одоо энэ чинь арай дэндэж байна шүү дээ. За маш товчхон асууна шүү. Сэдванчиг, Баярсайхан, Энхбат, Энхбаяр. Ирцээр нь биччих. 

Ж.Энхбаяр: -2 асуулт байна. Нэгдүгээрт хуулийн 7 дахь хэсэгт ахуйн зориулалтаар ашиглах усны харилцаанд хамаарахгүй болно гэсэн байгаа юм. Ахуйн зорилт гэдгийг яаж ойлгох вэ, хөдөө аж ахуйн асуудал орох уу, газар тариалангийн асуудал орох уу, жижиг дунд үйлдвэрлэлийн асуудал орох уу, өрхийн аж ахуйн асуудал орох уу, ахуй гэдэг маань зөвхөн ундны усны хэрэгцээ гэж ойлгож байна. Хэрэв энэ усаа бид нэг ийм юм анзаарагдмаар байгаа юм. Говь нутаг гэдэг маань өөрөө, энэ ус гэдэг юм маань бид нарын энэ ухах гээд байгаа алт мөнгөнөөс чинь илүү үнэтэй юм чинь ус нь байгаа юм шүү дээ. Тэгээд энийг тэр олон түмэнд нь ашиглуулах бололцоогий нь нэлээн хаачихсан ийм юм орж ирээд байна. Тэгээд ахуйн зориулалт гэдэг нь хөдөө аж ахуй, газар тариалан, жижиг дунд үйлдвэрлэл, өрхийн аж ахуйг оруулж байна уу гэж. Тэгэхээр энэ дээр яаж тооцож байна, ахуйн гэдгийг яаж ойлгох вэ? 

Хоёрдугаарт тэр заавал ашигт малтмалын ашиглалтын тусгай зөвшөөрлийн дагуу 30 жилийн хугацаатай гэж ямар учиртай юм болоод байна. Тэгээд 20 жил сунгана гэдгээ яаж ойлгох вэ. Энэ хоёрын үндэслэлийг надад хэлж өгөөч.

Б.Батбаяр: -За Гансүх сайд.

Л.Гансүх: -Ахуйн зориулалттай гэдэг бол ерөөсөө үйлдвэрлэлийн ахуйн гэж хоёр байгаа. Ахуйн зориулалтаар гэдэг тэр хөдөө аж ахуй, бэлчээр, жижиг цех бүгд орноо ахуйн зориулалтад.

Ж.Энхбаяр: -Тэр нэр томъёо нь хаана байна, ямар хуулин дээр байна вэ?

Л.Гансүх: -Тэр нь өөрөө Усныхаа хуулиар бол ийм байгаа юм. Усны хуулиар бүх аж ахуйн нэгжүүдэд бид нар яг энэ нэр томъёогий нь үйлдвэрлэлийн зориулалтаар гэдэг утгаараа л энийг энэ стратегийн ордуудын усны асуудал дээр говийн бүсэд хэрэв өөрийнх нь ашиглаж байгаа хэмжээнээс илүү гарах юм бол бусад аж ахуйн нэгжид ус нийлүүлэх үүрэгтэй гэдэг заалтыг оруулахын тулд л энийг оруулж өгч байгаа юм. Тэрнээс бусад бүх зохицуулалт чинь усны хуулиараа зохицуулагдсан байгаа юм. Энд ерөөсөө стратегийн говийн бүсийн энэ том ордууд дээр, ялангуяа стратегийн ордууд дээр ус ашиглах үед энэ усны зохицуулалтыг хийхийн тулд энэ 4 заалтыг оруулж байгаа юм. Нэгдүгээрт юу вэ гэхээр таны хэлж байгаа тэр асуудал хөндөж байгаа юм. Юу вэ гэхээр энэ стратегийн ордууд гэдэг бол өөрөө манай Монгол Улсын 34-50 хувийг эзэмшиж байгаа Монгол Улсын эдийн засгийг эрчимжүүлэхийн төлөө УИХ-аар бодлогоор тодорхойлж өгсөн ордууд байгаа юм. Тэгэхээр энэ ордуудаа бид нар найдвартай Монгол Улсын Засгийн газар дэмжиж байна гэдгээ бид нар энүүгээр харуулж байгаа юм. 

Өөрөөр хэлбэл ус нь байгаа бол бид усыг нь яг хэмжээнд нь баталгаажуулж өгнө. Илүү гарах юм бол харин энийг өөр газар ашиглана шүү гэдгийг энэ хуулиар энэ заалтыг нь оруулж өгч байгаа юм. Тийм учраас энэ стратегийн ордуудыг нөгөө амьдралынх нь жилд, өөрөөр хэлбэл ашигт малтмалын лиценз олгосон жилтэй нь уялдуулж 30 жилээр, тэгээд дараа нь нөгөө эрх үүргээ биелүүлсэн тохиолдолд 20 жилээр сунгая гэсэн ийм л үндэслэлээр оруулж ирж байгаа юм. Өөрөөр хэлбэл бид энэ стратегийн ордуудаа Монгол Улсын төр найдвартай шүү, та нар энд хөрөнгө оруулаа гэдгийг баталгаажуулах хугацаа бол тэр болж байгаа юм. Түрүүний тайлбарын хувьд хэлчихсэн байгаа. Баярлалаа.

Б.Батбаяр: -Баярлалаа. Сэдванчиг гишүүн.

Ж.Энхбаяр: -Тодруулаадахъя тэгэх үү. Гансүх сайдаа ахуйн зориулалт гэдэг маань өөрөө биш харагдаад байна. Яг энэ дээр мэргэжлийн байгууллагынхан хэлээч. Усны хуулиа та нар гаргаж уншиж байгаад. Ахуйн зориулалт гэдэг дээр нь хөдөө аж ахуй, жижиг газар тариалан, өрхийн аж ахуй. Говийнхон чинь өөрөө тэмээгээ усалж чадахаа больчих вий дээ. Ийм юм бодитой болгоомжлол нэг байна. Сайн тайлбарлаадахаач. Хоёрдугаарт, та нар ус гэдэг дээр эртээд Гансүх сайд хэлсэн. Усны төлбөр татварын багцад орохгүй гэж. Монгол Улсын татварын хуулинд усны төлбөр хураамж энэ бүгд татварын үндсэн нэгж болж явж байгаа. Энийгээ хэлээч. Усны төлбөр татварт орох уу, орохгүй юу? 

Л.Гансүх: -Би гэрээнийхээ дагуу хэлье. Ус ашигласны төлбөрийг гэрээний 6.10 дээр Ус ашигласны төлбөрийн тухай хуульд заасан тухай бүр заасан хувь хэмжээгээр тооцож төсөвт төлнө. Өөрөөр хэлбэл та ус царцаахгүй л гэснийг надаас асуугаад байгаа шүү дээ. Би царцаахгүй гэдгийг энэ дээр хэлж өгч байгаа юм. Царцаахгүй ээ. Усыг тухайн үед 1000 төгрөг байвал 1000 төгрөгөөр төлнө гээд энэ гэрээний 6.10 дээр заачихсан байгаа.

Хоёрдугаарт яг энэ Оюу толгойн ордын хувьд би та бүхэнд хэлээд байгаа шүү дээ. З газар хайгуул хийсэн юм. Загийн хөндий, нэг нь Галбын говь, нэг нь гүний хоолой. Загийн хөндий болохоор үйлдвэрлэлийн зориулалтаар ашиглах ус байхгүй, зөвхөн ахуйн зориулалтаар ашиглах ус байгаа гээд тэрийг бол ерөөсөө хорьчихсон. Галбын говь нь болохоор юу вэ гэхээр зарим газраа гидралаг холбоотой байна гэсэн дүгнэлт гарсан учраас Галбын говиос ус өгөхгүй гэсэн. Гүний хоолой бол юу вэ гэхээр тийм шаварлаг зузаан 60-120 м-ийн зузаан ийм шавран үеийн доор байгаа юм. Ус нь өөрөө 10-12 гр.литр эрдэстэй юм. Цул давстай ус байхгүй юу. Тийм учраас энийг юу вэ гэхээр үйлдвэрлэлийн зориулалтаар ашиглуулъя. Энэний дээр 71 худаг байгаа байхгүй юу. 

Тэгэхдээ яг тэр ашиглалтын бүсийн тэнд бол 50 орчим худаг байгаа. Энэ худагнуудын ус хэрэв ямар нэгэн байдлаар одоо бол 2003 оноос хойш мониторинг хийж байгаа. Одоо бол ундарга нь бол нэг их өөрчлөгдөхгүй байгаа. Хэрэв ундарга ямар нэгэн байдлаар өөрчлөх юм бол энийг тодорхой бүх конденсацийг нь хийнэ гээд одоо жишээлбэл 6.15.2 дээр ингэсэн байгаа. Байгаль орчны нөлөөлөх байдлын нарийвчилсан үнэлгээгээр тогтоосон усны эх үүсвэрийн хүрээнд энэхүү гэрээ байгуулагдах үед хэрэглэж байгаа ундны болон мал аж ахуйн хэрэгцээний усны хэмжээ чанарыг бууруулахгүйгээр одоогийн хэмжээнд байлгана. Байлгаж чадахгүй бол конпенсацийг хийнэ гэж байгаа. Доошоогоо бол орохгүй байгаа юм.

Ж.Энхбаяр: -Ахуйн зориулалтын хуулийн томъёоллыг уншаад өгөөч.

Ц.Бадрах: -За тэгье. Унд ахуй гэж энэ мэргэжлийн юман дээр хавсарч явдаг юм. Гишүүд маань тэгээд энэ унд ахуй гээд бид нар энд редакци хийчихсэн яваад байгаа, зөвхөн ахуй биш унд ахуй гэж. Тэгэхээр ахуй гэдэг маань өөрөө ойлголтоороо ахуйн зориулалтын ус гэвэл усанд орох жишээлбэл хувцас хунар угаах гэх мэтийн өрхийн болоод бусад жижиг хэрэгцээний ахуйн, аж амьдралтай холбогдсоныг хэлдэг юм. Тэгээд унд ахуй маань өөрөө зайлшгүй нийлж ингэж байнга явдаг. Хуулин дээр бол яг унд ахуйн ус гэдгийг нь тодорхойлж өгөөгүй. Тэгэхдээ энэ Усны тухай хуулийн 3.1.15 дээр ус хэрэглэгч гэдгийг ард бичигдсэн томъёоллоор энэ унд ахуйг бол ерөнхийд нь багцаалж, ингэж ойлгож бүх юун дээр мөрдөж явдаг юм. Энэ нь болохоор ашиг олох зорилгогүйгээр гэж байгаа юм. Ашиг олох зорилгогүйгээр унд ахуйн хэрэглээ болон мал аж ахуй, газар тариаланд ус усан орчинг ашиглахыг гэж байгаа юм. Тэгэхээр ямарваа нэгэн усаа дахин цааш нь зарахгүйгээр усыг ашиглаж байдаг ямар нэгэн тийм усыг хэрэглэж байж ашиг олохгүй гэснийг л унд ахуйн гэдэг ийм ерөнхий ойлголтод хамааруулж ойлгоно гэсэн үг.

Ж.Энхбаяр: -Тэгээд мал аж ахуй газар тариалан орно гэж ойлгох уу? 

Ц.Бадрах: -Тийм орлоо гэж ойлгоно.

Ж.Энхбаяр:
-Одоо энэ хууль дээр бид нар ахуй гэдэг чинь яг нарийн хуульчилсан нэр томъёо байхгүй нөхцөлд…
Ц.Бадрах: -Яг тодорхойлсон юу нь өөрөө байхгүй.

Ж.Энхбаяр: -Харин тэгэхээр одоо энэ дээр нэр томъёо нэмэх гээд байна шүү дээ. Энэ дээрээ бүр хөдөө аж ахуй, газар тариалан, ахуйн зориулалтаар ашиглах усны харилцаанд хамаарахгүй болно гэж нэмж болох уу? 

Ц.Бадрах: -Тийм тэгэхдээ хөдөө аж ахуй бас өөрөө хоёр хуваагддаг. Хөдөө аж ахуй дээр үнэхээр ашиг олох зориулалтаар усыг хэрэглээ бас хэцүү л дээ. Тэрийг мэдээж говь нутагт томоохон хэмжээний тариалан тэндээс үүсэхгүй нь ойлгомжтой байх л даа. Тэгэхээр тэр утгаараа ойлгож болно. Магадгүй зүгээр энэ өөрөө ганцхан Оюу толгой биш стратегийн бусад оруудтай яригдаж байгаа болохоор бас энэ нэр томъёон дээр жаахан болгоомжтой яг энэ 3.1.15 гэдгээр нь явах нь зөв байх гэж бодож байгаа юм.

Б.Батбаяр: -Баярлалаа. Сэдванчиг гишүүн асуултаа асууя.

Ц.Сэдванчиг: -Баярлалаа. Хуулийн төслийн 3.23 дугаар зүйлийн 6 дугаар хэсэг нэг ерөнхий агуулга байгаа юм. Айвенхоу өөрийнхөө хөрөнгөөр олж илрүүлсэн усныхаа нөөцийг төслийн хэмжээ, усны хэрэгцээнд үндэслэн төслийн үргэлжлэх хугацаа болон ашигтай ажиллах нөхцөлийг харгалзан өөрийн үйл ажиллагааг бүрэн хангаж илүү гарах нөхцөлд гэж байгаа шүү, илүү гарах нөхцөлд бусад аж ахуйн нэгж, иргэнд ашиглуулж болно гэж иймэрхүү заалт яваад байгаа юм. Тэгэхээр энэ тооцоог хийсэн юм байна уу? Ухаандаа энэ төсөл чинь 30 жил, цаашаагаа 40 жил ингээд 70 жил хэрэгжинэ гэж байгаа. Тэгэхээр энэ үйл ажиллагааг явуулахад хангалттай усны нөөц тогтоогдсон уу? Ямар хэмжээний ус хэрэгтэй юм. Ухаандаа Айвенхоу усны нөөц тогтоогоод ерөөсөө манай нөөцийг манай үйл ажиллагааг хангаж чадахгүй та бүхэнд ус өгөх боломжгүй гээд тэнд ажиллаж байгаа, амьдарч байгаа аж ахуйн нэгж, иргэдийг боож хаах гэдэг юм уу ийм асуудал гарах юм биш үү. Ашиглуулж болно гэсэн тохиолдолд тиймээ ямар үнэ тарифаар ашиглуулах юм иргэдэд, усаа өгөх юм гэдэг асуудал байгаа юм. Энийг тодруулж өгөөч.

Б.Батбаяр: -За Гансүх сайд хариулна.

Л.Гансүх: -Ер нь энэ гүний хоолойн хувьд маш том далай байгаа. Үнэндээ 100-гаас 250 м-ийн гүнтэй ийм том далай байгаа юм.  Энэ далайг бол 40х17 км-ийн ийм тэг дөрвөлжин өрөмдлөгийн хайгуул хийнэ. Тэгээд өөрөөр хэлбэл энэ дөрвөлжингийн хамгийн захын цэг нь 100 м-ийн гүнтэй байгаа байхгүй юу. Тэгээд эд нар өөрсдөө усныхан судалгаагаа хийнгүүт энэ 50 хувиас бага усыг нь ашиглана гээд нөгөөтөх нь нөөцөд байна гэдгээрээ тооцоогоо хийгээд энэ тооцоо гарсан байгаа юм. Тийм учраас юу вэ гэхээр одоо 30 жил гэдэг чинь, эд нар чинь 5 жил болгон усны мониторинг хийнэ. 5 жил болгон өөрсдийн хөрөнгөөр мониторинг хийнэ. Гэрээний 6.15 дээр заачихсан байгаа. 5 жил тутам мониторинг хийнэ, энэ хөндлөнгийн байгууллагуудаар гэж байгаа шүү. Хараат бус эрх бүхий мэргэжлийн байгууллагаар хянуулж мониторинг хийнэ. Тэгээд энэ хүрээнд цаашаагаа энэ үр дүнгээ Байгаль орчны яаманд өгүүлээд төрийн захиргааны төв байгууллага энэ дээр хяналтаа хийгээд явна гэсэн үг байхгүй юу. Ингээд тэг дөрвөлжин ингээд авахад захын цэг нь 100 м байгаа юм чинь еще цаашаагаа аль хүртэл явж байгаагий нь бид нар тогтоогооогүй байгаа юм шүү энэ хайгуулын.

Энэ мониторинг хийх явцад одоо бид нарын 3.23 дугаар заалт чинь өөрөөр хэлбэл цаашаагаа хайгуул хийгээд явангуут еще гүн нь юм уу ус нь гараад ирвэл өөр аж ахуйн нэгжид ашиглах боломжтой бол шууд ашиглана гэсэн үг байхгүй юу. Ашиглуулна гэсэн үг. Ахуйн зориулалтын усанд хэрвээ энэ үнэхээр доор байгаа усыг ашиглана гэвэл энэ чөлөөтэй ашиглагдана гэсэн үг тэр усалгаа янз бүрийн юманд. Гэхдээ энэ давстай 10-12 гр литр усыг ашиглах нь юу л бол. Газрын гадарга дээр ус  хангалттай ахуйн зориулалтын хэрэглээний ус байгаа. 71 худаг байгаа тэр хавийн. Эндээс бол 50 орчим нь яг нөгөө ашиглалтын тухайн бүс дотор яг нөгөө цооногууд татах бүсэд бол ерөөсөө 10 гаруй худаг л байгаа юм. Эд нар өнөөдрийн нөхцөлд бүх нөгөө ундны цэвэр усны болоод бусад хэрэгцээгээ хангаад явж байгаа.

Б.Батбаяр: -Баярсайхан гишүүн асуултаа асууя.

Ц.Сэдванчиг: -Тодруулчихъя товчхон. Тэгэхээр бол яг өөрийнхөө үйл ажиллагааг хангахуйц хэмжээний усны нөөц илрүүлсэн юм байна гэж ойлгож болох юм байна тиймээ. Бусдад ашиглуулж болох юм байна тийм үү? 

Л.Гансүх: -Тийм. Хангалттай өөрийнхөө нөөцийг өөрийнхөө хэмжээнд эд нар чинь эхний ээлжинд  812 литр ашиглана. Тэгээд дараа нь 84 хувиа эргэж ашиглаад 16 хувийг нэмж сэргээж ашиглах юм. Тийм учраас эд нарын түвшинд  бол хангалттай юм.

Б.Батбаяр: -За Баярсайхан гишүүн асуултаа асууя. Товчхон асуугаарай гишүүд. Түрүүн зөндөө ярьсан шүү дээ, яг л нэг ярьснаа л давтаж яриад байх юм.

Г.Баярсайхан: -Ярьж болох уу. Би 3.23-ын 6 дахь хэсгээс тодруулж асуух зүйл байна. Илүү гарах нөхцөлд бусад аж ахуйн нэгжийн хэрэгцээнд ашиглуулна гэж байна л даа. Тэгэхээр энийг заавал ингэж томъёолох шаардлага байсан юм уу, арай өөр хэлбэрээр томъёолох бололцоо боломж байгаагүй юм уу? Илүү ерөөсөө  гарахгүй байна гээд үйлдвэрлэлээ явуулаад байвал тэр нөхцөлд ахуйн хэрэгцээний усыг яаж хангах вэ гэдэг асуудал яаж тавигдах вэ. За тэгээд ер нь Оюу толгойн төсөлд монголчууд хүндээ хөнгөнөөс өглөө гэдэг шиг маш их олон буултууд хийлээ. Төлөөлөн удирдах зөвлөлд нь гуравны дөнгөж нэг нь манай монголчуудын төлөөлөл байж байдаг. Тэгэхээр энэ Оюу толгойн төслийг тодорхой хэмжээнд нөлөөлөөд үйлдвэрлэлд нь нөлөөлөөд явж байхад ганцхан энэ чухал зүйл нь ус байсан. Тэгэхээр одоо усаа 30 жилээр гэрээгээ хийгээд нэгэнтээ явуулчихлаа. 5 жилээр зайлшгүй хийх уул нь шаардлагатай байсан юм. Та сая тэгээд хэлж байна. 5 жилийн хугацаанд мониторинг хийгээд явуулъя гэж. 5 жилийнхээ хугацаанд мониторинг гэж  байгаа юм чинь мониторингоо 5 жилийн хугацаанд хийгээд дахиад ерөөсөө 5 жил болоод гэрээгээ сунгаад яваад байх бололцоо байна уу үгүй юу гэж би асууж байгаа юм.

Л.Гансүх: -Энэ бол өөрөө стратегийн орд гэдгээр бид нар өөрөө төр 34-50 хувиар эзэмшиж байгаа. Дээр нь маш их хөрөнгө оруулалт орж байгаа учраас бид нар баталгаа тодорхой түвшинд энэ байх нь зөв юм гэдэг, бид нар өөрсдийн зүгээс хийсэн байгаа. Тэрнээс зүгээр энгийн аж ахуйн нэгж, ямар ч аж ахуйн нэгж ашигласан 20 жилээр лицензээ авна хуулин дээрээ. 5 жилээр сунгаад явахаар байгаа юм. Тэгэхээр бид энэ стратегийн ордын лицензийнх нь өөрөө энэ их хөрөнгө оруулалт ордог, тэгээд тодорхой ийм удаан жилийн төлөвлөлт хийгддэг ийм ордууд байх учраас энэ дээр бид нар усных нь хувьд бол та нар ямар ч байсан шаардлагаа хангаад явах юм бол баталгаатай шүү гэдгийг л… Тэгээд 5 жилийн мониторинг гэдэг юу вэ гэвэл юмыг яаж мэдэх вэ янз бүрийн…
гарвал тиймээ, юу ч болоо билээ гэсэн тохиолдолд бид нар мониторинг хийнэ шүү гэдгээ эндээ тусгаад л, тэгээд энэ гэрээн дээр тусгагдсан байгаа шүү дээ. 

Ямар нэгэн байдлаар тооцоолоогүй хохирол гараад тэр нь ашиглагдсан холбоотойгоос гарах юм бол хөрөнгө оруулагч тал энийг бүрэн төлнө гэсэн. Тааварлах боломжгүй нөхцөлд 6.8 дээр байгаа шүү дээ. Оюу толгой төслийн үйл ажиллагаанаас шууд хамааралтай урьдчилан тааварлах боломжгүй нөхөж болзошгүй байгаль экологийн сөрөг нөлөөлөл хохирлыг Байгаль орчныг хамгаалах тухай болон бусад холбогдох хууль тогтоомж, журам, бусад баримт бичигт тодорхойлогдсон хэмжээ, экологи , эдийн засгийн үнэлгээг үндэслэн хөрөнгө оруулж нөхөн төлнө. Тэгээд энэ хохирлын хэмжээг тодорхойлоход шинжээчдийн багийг байгаль орчны асуудал хариуцсан төрийн захиргааны төв байгууллагаас томилно гээд. Тийм учраас хангалттай байгаа юм.

Г.Баярсайхан: -Говийн баян бүрдүүд бол тодорхой доороосоо гүнийн уснаас тэжээлтэй байгаа. Баян бүрдүүд ямар нэгэн баян бүрд ширгэсэн тохиолдолд Оюу толгой, Айвенхоу майнз тэр баян бүрдийг байгалийн унаган төрхөөр нь дахиад бий болгож чадах уу гэдэг асуулт байна.

Л.Гансүх: -Ер нь 2003 оноос хойш хийсэн мониторингоор бол энэ газрын гадаргын усны түвшин, өөрөөр хэлбэл энэ 50-иад худаг дээрх мониторинг ундарга нь нэг их өөрчлөгдөхгүй байна. Мэдээж жилийн харьцаанаас хамаараад ганц хоёр юугаараа доошоо дээшээ болдог юм шиг байгаа юм. Нэг их өөрчлөгдөхгүй байна. Тийм ч учраас бүр энэ гэрээн дээр зааж өгсөн шүү дээ. Хэрэв энэ байгаль орчинд нөлөөлөх байдлын 6.15.2 дээр усны эх үүсвэрийн хүрээнд энэхүү гэрээ байгуулагдах үед хэрэглэж байгаа ундны болон мал аж ахуйн хэрэгцээний усны хэмжээ чанарыг бууруулахгүйгээр одоогийн хэмжээнд байлгана. Өөрөөр хэлбэл энэ шавар үеэс доошоо дээшээ гидралик холбоо байхгүй гэдэг нь аль аль талаасаа тогтоогдсон учраас энэ дээр ийм баталгаатай гэрээ хийж байгаа юм.

Б.Батбаяр: -Баярлалаа. Одоо Энхбат гишүүн асуултаа асууя. Үйлдвэр чинь өөрөө ашиглалтад ортлоо 8-9 жил болох юм гээ биз дээ. Тэрний дараа хэрэглэх усны асуудал яриад байгаа гэж би ойлгож байгаа. Тэгэхээр 5 жилээр хийчих юм бол ашиглалтад орсныхоо дараа хэрэглэх юм байгаа биз энэ усыг чинь.

Д.Энхбат: -Ерөнхийдөө Гансүх сайдын тайлбарыг сонслоо. Тэгээд ганц хоёрхон тодруулах асуулт байна. Усны нөөц тооцоогоор бол 50 хувийг нь Оюу толгой ашиглана гэж байна, өөрсдийнх нь өгсөн тооцоогоор. Хуулинд хүрэхгүй бол хэнд ч ашиглуулахгүй гэж заасан байна ер нь. Тийм байгаа биз. Тэгэхээр ус тооцоо, юу гэж хэлэх юм. Оюу толгой яг ус хүрэхгүй байна гэдгээ шийдэх юм уу, ус хүрэхгүй байна гэдгийг хэн тооцож хэн шийдэх юм бэ? 

Л.Гансүх: -Манай усны хэрэг эрхлэх газар, манайхан энэ мониторингоо хийгээд явж байна. Ер нь ийм байгаа юм. Бид нар тоосжилт, ургамалжилт, ус, орчны бохирдлоо лаборатори ажиллуулаад жил бүр мониторингоо хийж яваа юм.

Д.Энхбат: -Гансүх сайдаа миний асуулт бол ийм. Би ийм л асуулт асуух гэсэн юм. Тэгвэл одоогийн тооцоогоор усны  50 хувийг нь ашиглах юм байна гэсэн тооцоо гарсан байна. Тэр чинь юу гэсэн үг вэ гэхээр маргааш нөгөөдрөөс эхлээд ямар нэгэн аж ахуйн нэгж, үлдсэн 50-иас нь 10 хувь ашиглая гээд өрөмдвөл зөвшөөрөх үү Нэгдүгээрт.

Хоёрдугаарт харин ус хүрэхгүй гэж тодорхой хугацааны дараа хэлээд асуудал гарвал тэр орон нутгийг усаар хангах асуудлыг яаж шийдэх юм бэ нэгдүгээрт. Өөрөөр хэлбэл 40, 17-гийн нутагт ерөөсөө ус байхгүй болчихно байна шүү дээ. Тэгэхээр энэ сумын төвд  би очоод нэг ундааны цех байгуулъя, ус авъя зөвшөөрлийг хэн өгөх вэ, Оюу толгой өгөх үү, Айвенхоу майнз өгөх үү? Өөрөөр хэлбэл одоо бол миний хамгийн гол асуулт тэр. Нэгэнт л үнэхээр Оюу толгой 50 хувийг ашиглана гэж байгаа юм бол маргааш нөгөөдөр өөр компаниуд үлдсэн 50 дээр нь юм хийнэ гээд очиход одоо Байгаль орчны яам зөвшөөрөх үү ийм л асуулт байна.

Л.Гансүх: -Ийм байгаа юм. Тэр одоо та жишээлбэл талхны цех яриад байна. Талхны цехийн ус газрын гадаргын ус тэндээ байгаа. Орон нутагт…
Д.Энхбат: -Үгүй ээ, гүнийхийг ашиглая гэж өөр үйлдвэрлэл хийгээд.

Л.Гансүх: -За яахав би газрын гадаргын ус байгаа. Тэр худагнууд байгаа. Өнөөдөр орон нутгийн захиргаа, тэнд байгаа байгаль орчны албад тэр жижиг хэрэглээний усыг шууд гэрээ хийгээд өгдөг юм. 

Д.Энхбат: -Тэр бол ойлгомжтой.

Л.Гансүх: -Одоо тэрүүгээрээ өгөөд явна. Одоо таны яриад байгаа энэ ус чинь би түрүүн хэлсэн шүү дээ. Бид нар абсалют утгаараа 40х17 км-ийн ийм шоог өрөмдсөн хэмжээн дэх усаа ярьж байгаа юм. Энэ чинь өөрөө энэнээс цаашаа энэ ус юм чинь цаашаагаа хаа ч юм тэр хүртэл явж байгаа шүү дээ. Нөгөө тийшээ тэр хүртэл. Ийшээгээ цаашаа наашаа. Тэгэхээр энэ усыг хэрэв өөр газар ашиглая гэвэл одоогийн энэ усны хэмжээнд бид нар аюулгүй норм нормативаараа 50 хүртэл усны хэмжээнд өгөхөд эдний ус бараг хүрээд байгаа юм. Тийм учраас яг энэ дөрвөлжин талбай дотор эд нарт өнөөдөртөө өгөхгүй.

Д.Энхбат: -Өөр хүнд өгөх үү.

Л.Гансүх: -40 км юм уу 17 км-ээс цаашаагаа өрөмдөөд, усаа гаргаад, өөрөөр хэлбэл хайгуулаа нотлоод энэ нь ийм байна гээд судалгаа гаргаад ирвэл шууд тэрэнд өгнө.

Д.Энхбат: -Би өөр газрыг яриагүй. 

Л.Гансүх: -Өөр газар гэж ялгаа байхгүй шүү дээ.

Д.Энхбат: -Би тодруулъя. 40х17-гийн Ханбогд сумын нутагт тэр хавьд үйлдвэрлэл байгуулж байгаа хүнд зөвшөөрөл өгөхгүй нь гэж ойлгож болох уу одоо, ойрын 30 жилд. 

Л.Гансүх: -Тэгэлгүй яадаг юм. Тэрийг чинь судалгаагаар Яг 41 дэх км-ээс цаашаа ухаад тэрийг гаргавал…
Д.Энхбат: -Бишээ, тэрийг яриагүй шүү дээ. Бусад нутгийг орхиё. Яг энэ усны нөөцтэй газарт ойрын 30 жилд аж ахуйн байгууллагуудад ус өгөхгүй нь ээ гэж ойлгож болох уу? 

Л.Гансүх: -Тийм тэгж болно.

Д.Энхбат: -Ердөө л энэ асуулт байхгүй юу улс төрийн.

Л.Гансүх: -Тэр чинь 41 дэх км юм уу, 18 дахь км-ээс хайгуулаа хийгээд явахад …чөлөөтэй шүү дээ. 

Б.Батбаяр: -Бат-Эрдэнэ гишүүн асуултаа асууя.

Л.Гансүх: -Нэг ийм юмыг ойлгох хэрэгтэй. Бид нар өнөөдөр стратегийн ордоо ашиглуулах уу, үгүй юу гэдэг дээр Монгол Улсын Засгийн газар шийдвэр гаргах гэж байна. Энэ ус хэрэв шавхагдах гэж байгаа бол таны болгоомжлол зөв. Гэтэл цаана нь шавхагдашгүй зөндөө байна. Жишээлбэл одоо наадах чинь танд ийм утгаар ярьж байгаа байхгүй юу. Та юу гэдэг юм би энэ ингээд 3х5 км талбайд газар авчихсан байтал нэг нөхөр ирээд заавал энэ газар сууна гээд байгаатай адилхан биз дээ.

Д.Энхбат: -Гансүх сайдаа би эхлээд мэдээллээ авъя. Дараа нь шийдье л дээ.

Л.Гансүх: -Би энэ газар чинь л байшин барина, би цаана нь… гэдэгтэй адилхан.

Б.Батбаяр: -За боллоо.

Д.Энхбат:  -Одоо бол ус бол, 30 жилийн хугацаанд дахиад 20 жилийн хугацаанд энэ нутагт өөр үйлдвэрлэлд ус өгөхгүй нь гэдгийг тогтоочихлоо. Ганцхан бид нар ингэж шийдэх үү, үгүй юу гэдгээ дараа нь ярья л даа.

Л.Гансүх: -40х17-гийн газарт.

Б.Батбаяр: -За баярлалаа. Бат-Эрдэнэ гишүүн. 

Б.Бат-Эрдэнэ: -Тэгэхээр зэрэг одоо яг энэ Оюу толгой төсөлд яг энэ усны  хэрэгцээ бол одоо яг бүрэн хэмжээнд хангана гэсэн энэ тооцоо үндэслэл баталгааг хэн гаргаад байгаа юм бэ? Тэр нөхдүүд маань өөрсдөө хийчихээд байгаа юм уу, Эсвэл тэр хийсэн дүгнэлт үнэлгээгий нь манай мэргэжлийн байгууллагууд баталчихаад байгаа юм уу? Энэ чинь одоо маш их гүнд байгаа усны тухай асуудал ярьж байна шүү дээ. Тэгээд Оюу толгойн төслийг дэмжиж балешаглахаараа зэрэг одоо бүх юм нь бэлэн байгаа юм шиг, бүх юм нь бүх хууль номонд нийцэж байгаа юм шиг, бүх зүйл нь монголын ард түмэн, Монгол Улсын эх орны язгуур эрх ашигт нийцэж байгаа юм шиг ингээд бүгдээрээ хуйлраад дэмжээд давхиад байхаар чинь  зэрэг л сэжигтэй санагдаад байгаа байхгүй юу. 

Би бол одоо хэлээд байгаа шүү дээ. Энэ байгаль орчныг хамгаалах Байгаль орчны яам шүү дээ. Байгаль орчны яамны байр суурь энэ учрах хор холбогдлыг нь магадгүй өнөөдөр шууд одоо бидэнд мэдэгдэж байгаагаас гадна мэдэгдэхгүй ирээдүйд нөлөөлөх тэр хор холбогдлыг нь тодорхой гаргаад, ийм ийм байгаль орчинд учрахаар хохирол байна. Энийг нь бид нар ингэж тооцож үзлээ. Эндээс нь УИХ, Байнгын хороод та бүхэн минь, гишүүд минь энийг анхаараач гэж суухын оронд ерөөсөө эндээс ямар нэгэн асуудал гарахаар зэрэг энэн шиг сайн юм байхгүй. Энэ бүх юм нь бэлэн гээд ингээд дэмжээд байх юм. Энийг бид нар ер нь сайн бодох ёстой. Өнөөдөр жишээлбэл ганцхан жишээ хэлж байхад Оюу толгой ашиглалтад ороогүй өнөөдрийн  байдлаар монголын цөлжсөн бүс нутгаас, говиос, зөвхөн Бээжинд гэхэд 80 мянган тонн цагаан тоос шороо буусан гэж ингэж ярьж байгаа шүү дээ. 

Тэгэхээр зэрэг цааш нь байгаль орчинтой нь холбоотой, экологийн үнэлгээтэй холбоотой юмыг аваад үзэхэд энэ ер нь овоо юм гармаар бодогдоод байгаа юм. Тэгээд усны тухай асуудал энэ усныхаа юман дээр бид онцгой анхаарахгүй, тэгээд цаг хугацаагий нь би түрүүний Байнгын хороон дээр ч хэлсэн. 30 жилээр ингээд найр тавиад өгчихөж байгаа юм. Өнөөдөр одоо мөрдөгдөж байгаа хуулийнхаа хүрээнд тэр цаг хугацаагий нь яагаад бид нар шийдээд өгч болдоггүй юм бэ, тиймээ. Бид одоо нэг барьцтай үлдэхгүй бол бүх юмыг нь тавьчихаад ингээд сүүлд нь юу болох вэ гэдэг ийм асуудал тавигдаад байгаа шүү дээ. 

Тэгээд юу ярьж байгаа вэ гэхээр зэрэг одоо ингээд газрын гүнийх нь усных нь нөөц хүрэхгүй бол газрын гадаргынхаа монгол орны энэ муусайн дандаа эх оронч биш гадагшаа урсгалтай энэ голын усыг бүгдийг нь хамж аваачаад тэр говийн нутагт нээгдэх тэр уул уурхайн орд газруудын шороог угаана гэсэн шиг маягийн юм яриад байх юм. Тэгэхээр чинь зэрэг ийм бололцоо бол бидэнд  байхгүй шүү дээ.

Л.Гансүх: -Тэгэхээр хэдүүлээ нэг юман дээр их ойлгомжтой болж авмаар байна. Байгаль орчны яам бол байгаль орчинд энэ уул уурхай хэр зэрэг бага хор хөнөөлтэй байлгах вэ гэдэг талаас нь үнэлгээ болон бусад судалгаануудыг хийж байгаа юм. Би түрүүн хэлж байсан. Байгаль орчинд хор холбогдолгүй уул уурхай гэж байхгүй. Бид нар өнөөдөр юу тавьж байгаа вэ гэхээр Монгол Улсын эдийн засгийг өсгөе. Өнөөдөр энэ ард түмнийхээ амьдралыг дээшлүүлье гэвэл энэ хэдэн ордыг эхлүүлье гээд хамгийн бэлэн байгаа нь Оюу толгой байнаа гээд эхлүүлэх гэж байгаа. Тэгвэл Оюу толгойг эхлүүлэхийн тулд бид өнөөдөр Монгол Улсын төр боломжтой нөхцөлийг нь хангаж өгөх ёстой. Хангаж өгөхдөө байгаль орчныхоо экологийнхоо сүйрэл янз бүрийн байдлыг гаргуулахгүй байх бүх нөхцөлийг бид нар хийх ёстой. Тэр утгаараа бид нар бүгдийг нь үзээд энэ бүх үнэлгээ шинжилгээ, энэ жишээлбэл одоо ингээд тэр…явдлыг нь ашиглах үнэлгээ байна. Энэ нөгөө усных нь үнэлгээ байна. 

Усны хайгуулыг бол хоёр удаа хийсэн. 2003 оноос  хойш 2005 он хүртэл нэг хийгээд. Манай усны эрдэмтдийн зөвлөлөөр оронгуут дахиад хий, наадахаа дахиад нягтал гээд. Яагаад дахин нягтлах байсан бэ гэхээр хуучин Оросуудын хийж байсан хайгуулын дүнтэй ерөнхийдөө зөрсөн байхгүй юу. Тэгээд дахин нягтлаад дахиад сая 2006 оны сүүлээр 2007 онд энийг хийгээд дууссан. Тийм учраас эрдэмтдийнхээ судалгаанд итгэхгүй юм бол өнөөдрийн энэ нөхцөл байдалдаа итгэхгүй юм бол бид хэнд итгэх вэ нэгдүгээрт. Хоёрдугаарт бид нар энэ стратегийн ордыг ашиглахын тулд өнөөдөр хамгийн бага хохиролтойгоор ашиглаж чадахаар байна уу гэж бид нарыг та нар асуугаад байгаа. Бид бол чадаж байна, болж байна гэдгийг хэлж байна. Гэтэл болохгүй байна гээд ингээд ярихаар, тооцоо судалгаагүй яриад няцаагаад байвал хэн ч няцааж чадна шүү дээ.

Гуравдугаарт юу вэ гэхээр бүх юмаа тавиад туучихлаа гэж яриад байх юм. Бид нар өнөөдөр 34, 66 хувийн ийм оролцоотойгоор энийг ашиглая гээд явж байгаа юм бол бид 34 хувийн хяналттай байна. Монгол Улсын төр бүх талаараа би 5 жил тутамд мониторинг хийнэ, З жил тутамд нийт уурхайн түвшинд хөндлөнгийн хяналт хийнэ, жил болгон цаг уур, хөрс, ус, орчны бохирдлоор лаборатори тэнд байгуулаад мониторингий нь хийнэ гээд бүх юмыг нь гэрээндээ хийгээд явж байна. Энэнээс өөр…технологиор хийх ёстой юм уу, яах ёстой юм. Тэгэхээр ийм юмыг бодож ярих ёстой Бат-Эрдэнэ гишүүн ээ.

Дээр нь юу вэ гэхээр та газрын гадаргын усыг аваачиж тэр говийн юу ашиглуулна гээд байх юм. Яг энүүхэндээ яривал энэ урагшаа Орхон говь төслийн чинь гуравны хоёр нь энэ сувгийн дагуу байгаа говийн бүсийн районуудад ундны болоод бусад хөдөө аж ахуйн зориулалттай ус хүргэе гэж байгаа юм. 15 км тутамд суваг гаргаад тэрний хооронд З км, хоёр тийшээгээ З, З км-ийн хүрээнд усалгаатай тариалан юм уу эсвэл бэлчээр хийе. Хүнсний ногоогий нь тариулъя. Тэгээд Даланзадгад, Мандалговь гээд замаар байгаа хот тосгодод ундны цэвэр ус өгье гэсэн ийм юм ярьж байгаа шүү дээ ер нь бол. Тэгэхээр асуудал бол өөрөө их олон өнцөгтэй өөр өөр байгаа. Тэгээд зөвхөн юу гэдэг юм эсрэг байр сууринаас ярихын тулд харлуулж болохгүй л дээ.

Б.Бат-Эрдэнэ: -Тэгэхээр таны хэлж байгаа. Би бол харсан Орхон говь, Хэрлэн гэж хэлэхгүй байна. Хэрлэн бол  байгаа. Хэрлэн говь төсөл байгаа гэдгийг чинь байгаа гэдгийг чинь би мэдэж байна. Намайг байгаа учраас та Хэрлэн гэж хэлэхгүй, Орхон гэж хэлээд байна. 

Л.Гансүх: -Үгүй ээ наадахыг чинь манай эрдэмтэд үзээд Хэрлэнг бол усных нь түвшин юунуудыг сайжруулаад явах ёстой. Боомтууд бариад урсацыг нь сайжруулах түвшинд ашиглая. Орхон Сэлэнгийг урагшаа говь руугаа явуулъя. Туулыг энэ Улаанбаатарын районд яая гээд бас нэг хэдэн эрдэмтэд…
Б.Бат-Эрдэнэ: -Гэтэл би хэлээд байгаа шүү дээ. Бид Орхоны эхнээс явлаа. Гэтэл Орхон гол чинь ашиглах ямар ч бололцоо байхгүй байнаа. Нөгөө байгаль орчинд хамгийн бага хор хохиролтой төслүүдийг хэрэгжүүлээд нөгөө чухал Алтан дорнод, Монгол газар сайн сайхан компаниудын чинь ач буянаар Орхон гол гэдэг чинь үндсэндээ ер нь шургаад ширгэчихсэн байна гэдгийг чинь, эхэндээ ширгэчихсэн байнаа гэдгийг чинь би үзээд хэлж байна гээд хэлээд байна шүү дээ. Тэгэхээр ийм юмаар гэнэн маягаар ингэж асуудалд хандах юм бол наад төсөл чинь угаасаа явахгүй. Сүүлд нь өчнөөн том төлбөр ялбарт бид унах юм болно шүү.  Хэдэн мянган метрийн хичнээн зуун мянган метрийн доор байгаа тэр ус нь тэнгис далай байна гэж ингэж хэлээд байдаг. Гэтэл тэр нь гарахгүй сүүлд нь юманд орох юм бол яах ажил болох вэ нэг талаар. Нөгөө талаар бид нар харин бүгдээрээ татвар хамаг юмаа сайхан чөлөөлөөд, ингээд найр тавиад зүгээр өгч болно. Эцсийн дүндээ байгаль орчин талаасаа манай Байгаль орчны байнгын хороо байгаль орчин талаас нь бид уяа хүлээ нэг барьцаа авч үлдэх юм бол тэр чинь одоо Лондонгийн шүүх дээр чирэгдээд очиход бидэнд гарах гарц нь тэндээ байх юм биш үү гэж бид санаа зовоод хэлээд байгаа шүү дээ.

Л.Гансүх: -Нэгдүгээрт Орхоны асуудлыг явуулахын тулд Туркийн хөгжлийн агентлагийн санхүүжилтээр судалгааны бүхэл бүтэн баг ажиллана. Тэгэхгүй бол Тайширын усан цахилгаан станц шиг алдаа гарч магадгүй гэдэг дээр бид нар бүгд ярьж байгаа юм. Тэр юу вэ гэхээр аль 1998 оны усны судалгаан дээр үндэслээд зарим юмнуудын алдаа гарсан байгаа. Бид нар бол тийм юм байлгахгүй. Хоёрдугаарт юу вэ гэхээр энэ газрын гүнийн усыг судалгааны байгууллагууд нь судлаад энэ бүх юм ийм байна гээд энэ боломжтой гээд бид нар энэ чинь бүх хэлж байна шүү дээ, усыг нь таван жил тутам, агаар ургамал хөрсийг нь жил тутамд, ерөнхий уул уурхайн ашиглалтыг нь З жил тутам мониторинг хийгээд явна гэж байна. Тэгээд хэрэв янз бүрийн юм болбол тэр бүх зардлыг хариуцна гээд гэрээн дээрээ хөрөнгө оруулагч маань хэлчихсэн байна. Тэгээд одоо ийм нөхцөлд ашиглахгүй бол эсвэл ашиглахгүй байя гэдэг л хувилбар байна шүү дээ яах ёстой юм.

Б.Батбаяр: -Баярлалаа. Батхүү гишүүн. Больсон уу. Баделхан гишүүн асуултаа асууя.

Х.Баделхан: -Би мэргэжлийн хүмүүсээс ганцхан асуулт асуумаар байна. Оюу толгой төслийн хүрээнд 30-50 жилийн хугацаанд асар их хэмжээний ус хэрэглэх юм байна л даа. Энэ нь 30 жилийн дараа энэний байгалийн нөлөөгий нь ер нь тооцсон уу, энэ дээр ямар нэгэн баталгаа байна уу нэгдүгээрт. Хоёрдугаарт усыг эргүүлж ашиглах уу, ашигласан усаа яах юм бэ гэсэн асуудал байна. 

Ц.Бадрах: -Хариулах уу. Тэгэхээр энэ ерөөсөө одоо Монгол Улсад мөрдөгдөж байгаагаар бол усыг заавал эргүүлж ашиглуул гэсэн даалгавар бид нар өгч байгаа юм. Үнэхээр энэ сүүлийн 4 жилд алтны компаниудтай үзсээр байгаад 70 орчим хувийг нь эргүүлж ашиглуулдаг болоод байгаа юм. Сайн технологи муу гээд зовлонтой юмнууд бий л дээ. Ямар ч гэсэн тэгээд эхэлчихсэн. Эдний хувьд гаргасан ирүүлсэн төслөөрөө бол анхны дүүргэлтийн дараагаар 80-84 орчим хувиа эднийх эргүүлж ашиглахаар байгаа юм. Тэгэхээр ерөөсөө мөрдөгдөж байгаа уул уурхай болон бусад томоохон хэрэглээн дээр одоо бид нар цахилгаан станцуудыг хүртэл шахаж байна л даа. Заавал эргүүлж ашиглаачээ гэж. Энэгүйгээр бид нар жил бүр түрүүн гишүүд нэлээн асуулаа 30 жил гээд. Жил болгон ус ашиглуулах дүгнэлтийг өгч байгаа юм. 

Тэгэхээр энэ дээр зайлшгүй эргүүлж ашиглах хэмжээг зааж өгсөн байдаг. Ингэхгүй бол тухайн жилд нь ашиглах энэ зөвшөөрлийг нь олгохгүй, дүгнэлтийг нь гаргаж өгөхгүй гэсэн ийм л юутай байгаа юм. Энэ ерөөсөө тэр хуулин дээр заасан үндэслэл ч байгаа, тодорхой хэдэн зүйл бий шүү дээ. Юуг харгалзах вэ, зөвшөөрөл өгөхдөө гэхээр заавал эргүүлж ашиглах энэ горимоо тогтоосон байх ёстой. Тэгэхээр яахав Оюу толгой төслийн хувьд, энэ төслийн хувьд  бас 84 хүрч байгаа нь гайгүй тоо гэж ингэж ойлгож болно. 70-84 хүртэл. 30 жилийн дараагаар усгүй болчихвол яах вэ гэж. Ер нь зүгээр яахав энэ гүний болон газрын доорхи ус бол өөрөө тодорхой хэмжээгээр нөхөн сэлэгддэг ус л даа. Бид бол үнэхээр 2003 оноос үндсэндээ 2009 оны эхээр бид нар нөөцийг нь баталсан, 6 жил эднийхээр бол бүх төрлийн судалгаа хайгуулыг хийлгэсэн. Газар дээр нь маш олон удаа хянаж байгаа. Тэгэхээр өөрөө газрын доорхи усны нөөцийг тогтоох эрэл хайгуулын ажил маань өөрөө бас хүнд ажил  л даа. Зайлшгүй бүр нүдээр үзэж байж олон аргаар хийж байдаг учраас энэ бол тогтоогдсон тоо. Эдний яг оруулсан тооцоогоор 1200 орчим л.сек-ыг манай усны салбарын шинжлэх ухаан технологийн зөвлөлөөс 870 гэж ихээхэн бууруулж баталсан байгаа.

Хоёрдугаарт жил бүр түрүүн сайдын хэлдгээр 50 хүртэлх хувийг ашиглалтад өгнө гэдэг нь эртхэн хэлчихсэн байгаа. Уг нь зарим юун дээр 70-80 хүртэл болдог л доо. Тэгэхээр бид энэ маш олон болгоомжлол байгаа, дээр нь говийн өөрийнх нь бүсийн эко системийн онцлог гэдэгтэй нь харгалзан үзээд 50 гэдгээр нь тогтоод өгсөн байгаа. Энэн дээр яахав 30 жилийн дараа усгүй болчихно гэсэн тийм механик ойлголт байж болохгүй. Бусад нь байдгаараа байна. Нөхөн сэргээгдэж байгаа, харин зүгээр сайдын хэлдгээр мониторингийн гээд байгаа энэ бол одоо явж байгаа цооногууд олон бий. 2003 оноос бид нар зайлшгүй мониторингийнхоо цооногийг жил болгон, сар болгоных нь мэдээг авч байгаа юм. Одоогоор ямарваа нэгэн газрын доорхи 1, 2, 3 дугаар пластуудын усанд ямар нэгэн нөлөөлсөн нөлөөлөл байхгүй. Цаашдаа ч энэ нөлөөллийг их бага байхаар мэргэжлийн байгууллагууд хянаж явах ийм л асуудал байгаа юм.

Б.Батбаяр: -Ганбямба гишүүн асуултаа асууя.

Н.Ганбямба: -Тэгээд далай шиг тийм их хэмжээний ус байгаасай л билээ дээ. Байх л болтугай. Ямар ч байсан зарим судлаачдын үзэж байгаагаар ийм өндөг шиг хэлбэртэй тэр ус чинь ашиглахын аргагүй ямар зузаан сөрөг нөлөө ихтэй гэсэн юм би уншиж л байсан. Тэгэхдээ яахав нэг талын эрдэмтдийн судалгаа яг ний нуугүй хэлэхэд Байгаль орчны яам бол асуултад хариулахдаа байгаль орчныг хамгаалах үүрэгтэй шүү дээ. Тэр үүргээ л умартаж шал өөр юм яриад байна гэж тэгж шүүмжлээд байгаа шүү дээ. Өөрөөр хэлбэл шийдвэр гаргагчид маань өнөөдөр харин байгаль хамгаалагч нар болчихсон яриад байгаа шүү дээ. Гэтэл яг өөдөөс бол бүх юм сайн сайхан болно. Ганцхан энэ байгаль хамгаалагч ч биш, Сангийн сайд ч гэсэн бүх юм сайхан диваажинд очих юм шиг энэ тооцоо бүгдээрээ худлаа гэдгийг би найдвартай хэлнэ. 20 жилийн дараагийн тооцоо шал өөр тооцоо гарна шүү. Би энийг бүр хариуцлагатай хэлж байна. 2 жилийн тооцоо ч өөрчлөгдөж гарна. 

Өнөөдөр дэлхийн үйл явц өөрчлөгдөж байхад бид нар 20 жилийн дараачийн тооцоог ийм бардам, ийм итгэлтэй хэлнэ гэдэг бол асар том хариуцлага шүү дээ. Харин ганцхан энэ тооцоонууд, яагаад тэгвэл худлаа тооцоо хэлэлцээд байгаа юм. Энэ тооцоонуудын цаана зарчим л ярих гээд байгаа байхгүй юу. Зарчмаа л ярьж гарах гэж л ингээд үзээд байгаа шүү дээ. Тэрнээс энэ тооцоонууд бол хэдэн жилийн дараа шал өөр тооцоо болж гарч ирнэ. Гэтэл яг манай сайд нарын яриад байгаа энэ далай шиг сайхан ус байгаа. Тэр санхүүгийн тооцоонууд, зам дээр нөгөө байнгын хороон дээр хэлэлцэж байгаа зам энэ тэр бол ёстой айхтар шийдвэр гарах гээд яваад байна шүү дээ. Би энэ манай хороонд бараг хамаагүй юм даа. Тэрнээс байгаль орчинтой холбоотой л асуудал. Замыг хувийн хөрөнгөөр тавья гээд бид нар хуулиа өөрчлөөд сууж байгаа шүү дээ. Тэгсэн мөртлөө замын сайд бол төрийн өмчийн зам болох юмаа гээд байгаа шүү дээ. Эрүүл ухаантай хүн ойлгоход хэцүү байгаа биз. Яагаад вэ гэвэл нөгөө компани чинь хувийнхаа хөрөнгөөр зам тавьж өгчихөөд, ашиглалтыг нь арчилгаагий нь Монгол Улсын Засгийн газарт хариуцуулах гээд байгаа юм. Маш их арчилгаа гарна. Тэр хүнд даацын машинууд чинь тэр замыг сэг болгоод хаяна. Тэр бүх хариуцлагыг, тэр бүх зардлыг 30 жил, еще нэмэх нь 20 жил бид нар хариуцна гээд бод доо. Мөн их зардалд унах гэж байнаа. Гэх мэтчилэнгийн тооцоонууд дандаа нэг талаас нь яриад байх юм. Энийг бид нар бас сайн муу аль аль тал, эерэг сөрөг талаас нь аль аль талаас нь ярих юм зөндөө байна шүү дээ.

Энэ газрын асуудалд далай шиг тэр их усыг ашиглаад эхэлтэл газрын гадарга дээр байгаа сайдын хариулж байгаа хангалттай их байгаа газрын гадаргын усанд ямар сөрөг нөлөө үзүүлэх вэ? Газрын гадаргын ус маань тэр далай шиг тэр газрын гүн доторхи усыг ашиглаад ирэхээр газрын гадарга дээр байгаа ус чинь багасах уу? Энэн дээр эрдэмтэд мэргэжлийн байгууллагууд ямар тооцоо судалгаа хийсэн байгаа вэ? Ус ашиглах гэрээг 30 жилийн хугацаатай байгуулна гээд одоо энэ өөрчлөлт явж байна. 20 жилээр сунгана гэж байна. Ашигтай ажиллах тэр нөхцөлийнх нь хэмжээнд тохирсон тийм хэрэгцээ шаардлагыг нь хангах уу, үгүй юу гэсэн түвшингий нь тогтоогоод яваад байх юмаа даа бодвол Усны хэрэг эрхлэх газар, манай холбогдох лаборатори шинжилгээний байгууллагууд тогтоох юм шиг байна. Тиймээ. Гэтэл яг нарийндаа бид чинь энэ усыг чинь хэмжээ нь дуусаад сайдын хариулдгаар ундарга нь өөрчлөгдвөл компенсаци хийнэ гэж байна. Бид энэ газар дээрх ус хэрэв худлаа байвал эсвэл ундарга нь өөрчлөгдөөд багасвал бид төлөх үү, Засгийн газар төлөх юм уу, улс төлөх юм уу, төсвөөсөө төлөх юм уу, хаанаас нөхөн төлбөр хийх юм, энийг бас тодруулж асуумаар байна. 

Б.Батбаяр: Хэн хариулах вэ Бадрах.

Ц.Бадрах: -Би өөрт хамааралтайгаа хариулъя. Түрүүн уучлаарай гадаргын ус гэдэг маань өөр юм. Гол юу гэдгээ хэлээгүй. Тэр зүгээр хөрсний ус болоод гадаргаас эхний түвшингийн усыг хэлж байгаа юм л даа риск нь. Тэрийг гадаргын дээдэх ус гэж битгий ойлгоорой. Тэгэхээр энэ зөвхөн Оюу толгойн хувьд энэ гүнийн хоолойн ордын хувьд энэ нэлээн 2-3 дугаар пластаас үеэс авч байгаа ийм орд байгаа юм. Энэ орд маань өөрөө дээд талынхаа хөрсний түвшин дээр, түрүүн сайд бас механик утгаар нь хэллээ шүү дээ та бүхэнд. Холбоо байхгүй ээ гэж. Энэ ямар нэгэн хоорондоо гидралиг холбоо байхгүй нь үнэхээр батлагдчихаад байгаа юм. Энийг үнэхээр олон судлаачдын, энэ тооцоо нь энэ бол хөдөлшгүй нотлогдсон зүйл л дээ. 

Тэгэхээр тэндээс ашиглаж байгаа явцад зүгээр тэнд дээр байгаа, одоо манай иргэдийн хэрэглэж байгаа тэр гар аргаар олборлож байгаа энэ худгууд, мөн энгийн инженерийн хийцтэй энгийн худгуудад энэ төдийлөн хамааралтай бус. Тэгэхээр энэн дээр мэдээж бид бас усыг хамгаалах талаасаа энэ бүх юман дээр хатуу бодож байгаа шүү дээ. Энэ тооцоог хатуу шалгаж байгаа гэсэн үг. Яаж хэн төлөх вэ гэдэг нь өөрөө тэр компани маань өөрөө нөөц бодсон хүмүүс эрсдэлээ хүлээж байгаа юм. Мэдээж тэрийг баталгаажуулж бага хэмжээгээр авч байгаа учраас, тэрийг дараа нь Засгийн газар төлөх тухай бол ойлголт байхгүй. Харин түрүүний хэлдгээр тэднийх манай усны экологид сөрөг нөлөө үзүүлбэл манай экологи эдийн засгийн үнэлгээ гэдгээрээ тэднийх төлөх тийм л зарчимтай гэсэн үг нөгөө талаас.

Б.Батбаяр: -За баярлалаа. Шинэбаяр гишүүн асуултаа асууя.

Д.Доржсүрэн: -Би ганцхан зүйл нэмье. Тэгэхээр энэ 2003-2006 оны, түрүүн сайд тайлан үзүүлсэн байгаа. Яг газрын доорхи усыг ашиглавал байгаль орчинд ямар сөрөг нөлөөтэй вэ гээд нарийвчилсан үнэлгээ хийлгээд, тэнд яамаар ороод батлагдсан байгаа. Энд гол нь гүнийн хоолойн хэсэг дээр гадаргын усанд гидралик холбооноосоо болоод нөлөө харьцангуй бага байх юм байна гэсэн дүгнэлт гарсан байгаа. Гэхдээ яг одоо говийн онцлогийг энд нэлээн нарийн судалсан байгаа. Өөрөөр хэлбэл 50 хүртэл м ус нь, өөрөөр хэлбэл гадаргууд ойрхон байгаа ус нь өөрөө бол хур борооны ус, агаарын чийг, түүний хөдөлгөөнтэй нэлээн холбоотой ихэнх нь холбоотой байгаа, тэрүүгээрээ тэжээгдэж явдгийг говийн бүсэд нэлээн тодорхойлсон учраас энэ үндэслэл нь тэндээ гарч ирээд байгаа гэдгийг хэлье.

Б.Батбаяр: -За Шинэбаяр гишүүн асуултаа асууя.

Н.Ганбямба: -Хоёрдугаарт нь энэ Байгаль орчныг хамгаалах яам чинь  хамгаалах биш ашиглуулах талаасаа хариулаад байгаа гэж бид нар ойлгоод байна шүү дээ. Зөвхөн ашиглуулахад ашигтай. Та нар битгий харамлаад бай энийг чинь ашиглаж болно гэж хариулаад байгаа шүү дээ. Олон хоног бид нар энийг сонсож байгаа. Танай яам бол хамгаалах үүрэгтэй гэдгийг нэгдүгээрт хэлж байна.

Хоёрдугаарт хаанаас тэр төлбөр татварт хамаарахгүй гэсэн хариулт гарч ирдэг юм бэ, юу гэсэн үг юм бэ, татвар төлбөр хураамж гурав чинь нийлж байгаад албан татвар гэж хууль байгаа Монгол Улсын хууль. Дэлхийд ерөөсөө энэ гурав чинь албан татвар болдог. Хураамж төлбөр татвар гурав нийлж албан татвар гэдэг ойлголтыг бий болгодог. Энийг хэн өөрчлөөд байгаа юм бэ. Хэн ингэж хариулсан юм бэ. Битгий тийм юмнууд хариулаад бай л даа. Хууль битгий зөрчөөд бай.

Б.Батбаяр: -Та нар ингээд өөр өөрсдийгөө үгүйсгэсэн юм яриад байх юм хаашаа юм бэ.

Н.Ганбямба: -Байнгын хорооны дарга яагаад хурал үймүүлээд байна.

Б.Батбаяр: -За Шинэбаяр гишүүн асуултаа асууя.

Ц.Шинэбаяр: -Тэгэхээр өнөөдөр Байнгын хорооны хуралд ч тэр, ер нь бид бас нээлт хийгээд байгаа юм байна шүү дээ манай эрдэмтэд хэлсэн юм уу, одоо Байгаль орчны яам хийсэн юм уу. Монгол Улс чинь далайгүй орон байсан далайтай болчихлоо. Далайтай орон болсон байна. Тэгэхээр энэ далайгаа яг одоо хэмжээгээ бид нар бас тодорхойлмоор байна шүү дээ. Одоо энэ бидэнд оруулж байгаа материалаар 870 л.сек ийм нөөцтэй авч болно гээд материал өгсөн байна. 4 дүгээр сарын 14-нд бидэнд өмнөд бүсийн дэд бүтцийн стратеги, усны нөөц гэсэн энэ Дэлхийн банкнаас зохион байгуулсан судалгаан дээр Дэлхийн банкны зөвлөмж дээр Жадамбаа гэдэг хүн бүр 1 сая 300 м.сек ус өдөртөө авч болно гээд хэмжээ хязгааргүй том тоо тавьсан байдаг. Гэтэл дахиад өөр эрдэмтдийн судалгаагаар ерөөсөө 502 л.сек-ээс илүү ус олдворлож болохгүй ээ. Энэ аюултай. Тийм учраас энэнийхээ дөнгөж 30 хувийг нь ашиглах бололцоотой гэсэн ийм З янзын судалгаа яваад байна шүү дээ.

Тэгээд одоо бидэнд танилцуулж байгаа бол 870 гэдэг дундаж хувилбар яваад байна. Тэгэхээр ерөөсөө Усны хэрэг эрхлэх газар, манай Байгаль орчны яам юу гэж үзэж байгаа юм бэ. Зөвхөн Оюу толгойгийн усны тухай ярихаас гадна говийн бүсийн усны асуудлыг цогцоор нь авч үзсэн юм уу. Энэ Таван толгойг ашиглах үед кокс химийн үйлдвэр барьж ашиглахад яаж усны хэрэгцээг тооцно гэж үзэж байгаа юм. Далайтай учраас болно гэж тооцоод байгаа юм уу энийгээ нэг хариулж өгөөч.

Хоёрдугаарт 2020 он одоо бол 50 мянган м.куб ус өдөрт олдворлож байгаа ашиглана. Цаашид 350 мянган м.куб-д хүргэнэ гэж ийм танилцуулгыг Дэлхийн банкны экспертүүд хийсэн байна лээ л дээ. 4 дүгээр сарын 14-нд болсон зөвлөгөөн дээр ярьсан. Тэгэхээр сая манай Бадрах дарга яриад байх юм. Энэ нөхөн сэргээх тухай яриад байх юм. Бид нар Дэлхийн банкны бидэнд танилцуулсан энэ судалгаагаар бол газрын гүний ус нэг жилд борооны болон хөрсний уснаас 1 мм нэмэгддэг гэж байна. 1 мм-ээр нэмэгддэг гэж байна. Гэтэл Оюу толгойг ашиглах явцад нийт усны түвшин 100 м-ээр доошоо буурна гэж энэ танилцуулга дээр байгаа юм. Хэрэв 100 м-ээр буурвал жилд 1 мм-ээр нөхөгддөг юм бол 10 мянган жилийн дараа эргэж нөхөгдөх юм байна л даа. Тэгэхээр энийг манай мэргэжлийн нөхдүүд маань юу гэж үзэж байгаа юм бэ? 10 мянган жилийн дараа нөхөн сэргээгдэх ийм тооцоо судалгаатай ийм ус ашиглахыг болно гэж үзэж байгаа юм уу хоёрдугаарт.

Гуравдугаарт 6.10 дээр байна. Хөрөнгө оруулагчдын ус ашиглах нөхцөлүүд нь дотоод гадаадын бусад ус ашиглуулагчидтай адил байх бөгөөд зайлуулсан болон ашигласан усны хэмжээ, чанарыг харгалзан үзэж төлбөр тооцоо хийнэ гэж байна. Энэ чинь тэгээд бас ийм хоёрдмол утгатай юм байж болж байгаа юм уу. Одоо өнөөдөр манайд усны төлбөр хоёр янз байгаа шүү дээ. Бороо гоулд дээр 1 м.куб усыг 6 төгрөгөөр төлж байгаа. Бусад аж ахуйн нэгж бол 100 төгрөгөөр төлж байгаа. Тэгэхээр энэ бол ер нь цаашдаа гадаад, дотоодын хөрөнгө оруулагчидтай адил гээд Бороо гоулд шиг төлнө гэсэн санаа. Тэгээд чанарыг нь харгалзана гэхээр энэ эрсдэл ихтэй учраас 6 төгрөгөөр төлнө гэсэн юм руу явчих гээд байгаа юм шиг ийм сэтгэгдэл төрөхөөр ийм заалт байна шүү дээ 6.10. Энэн дээр арай тийм байхгүй биз дээ. Энэн дээр хариулж өгөөч. 

Дараачийнх нь Оюу толлгойг дагаж баригдах 50-100 мянган хүнтэй хот тосгоны ахуйн хэрэглээний усыг яаж шийдэх гэж байгаа юм бэ? Одоо энэ ус цэвэршүүлж хэрэглэнэ гэж байгаа нь ийм том тосгоны ахуйн хэрэглээний усыг цэвэршүүлэх аргаар шийдэж болж байгаа юм уу, тийм боломж байна уу? Дараачийнх нь усны нөөцийг зөвхөн гүний усаар хангана гэж тооцоод байна шүү дээ. Гадаргуугийн усан дээр тодорхой хамт ашиглах ийм вариантыг хэд дэх жилээ, яахав 10 жил гэсэн байна л даа. Энийг арай нааш нь өргөтгөх тийм боломж байх уу, байвал одоо хэдэн хувьд нь гадаргуугийн ус байх ёстой юм бэ? Нөхөн сэргээгдэх хугацаа асар удаан учраас нааш нь татаж болох уу гэсэн ийм хэдэн асуулт байна.

Б.Батбаяр: -Хэн хариулах вэ? Гансүх сайд.

Л.Гансүх: -Гадаргуугийн усыг ашиглах тухай бол түрүүн хэлж байгаад Орхон Сэлэнгээс тодорхой газрын гадаргын усны хуримтлал бий болгоод тэгээд энийг тодорхой хэрэглээний зориулалтаар гуравны хоёрыг нь ахуйн хэрэглээний зориулалтаар гуравны нэгийг нь уурхайд ашиглаж болох юм гэсэн ийм тооцоо яваа. Тэр хот суурин газрын усны хангалтыг эхний ээлжинд юу вэ гэхээр газрын гадаргын уснаас авна. Өөрөөр хэлбэл тэр шавар үеэс дээр байгаа ус. Энд юу вэ гэхээр гар аргаар малтсан худаг ч байгаа. Мөн гүний худагнууд ч байгаа. Тодорхой юугаар хийсэн. Дээр нь ер нь цэвэршүүлэх асуудлыг бид нар гэрээнд тусгаж өгсөн. Та уншсан байх. Хэрэв одоо ингээд еще том хот тосгон бий болоод, газрын гадаргын ус бас очиж байгаа уснууд тодорхой хэмжээнд хүрэхгүй тохиолдолд бас цэвэршүүлж, шинэ технологи ашиглаад цэвэршүүлэх ийм процесст бол хөрөнгө оруулагч оролцоно гэсэн ийм зүйлийг гэрээн дээр тусгасан байгаа.

Ер нь яахав дээ зүгээр бид нар Хөвсгөлийгөө ч гэсэн далай гэж нэрлэдэг шүү дээ. Энэ яахав Хөвсгөл далайгаас гүн ийм ус зарим газраа 250 м хүртэл ийм ус байсан учраас бид нар бараг далай гэх маягаар далай гээд хэлсэн байна уучлаарай. Тэр техникийн алдаа гаргасан явдалд. Ер нь хайгуул цаашаагаа бусад аж ахуйн нэгжүүд тэр 40х17 км-ээс цаашаагаа бол аж ахуйн нэгжүүд өөрсдөө өрөмдөөд хайгуул хийгээд явна л даа. Өнөөдөр бид нар өөрсдөө Монгол Улс төсвөөс усны хайгуул энэ юманд хөрөнгө зарцуулж чадахгүй байгаа учраас ашиглах аж ахуйн нэгжүүд л өөрсдөө өрөмдөөд хайгуулаа хийгээд явахаас өөр аргагүй байгаа юм. Тийм учраас гишүүд энэн дээр зөв ойлгоорой. Тэрнээс биш хэрэв бид нар өөрсдөө хайгуул хийгээд явдаг боломжтой байсан бол тэр цаашаагаа еще хичнээн хүрэх нь вэ, зах нь хаана хүрэх нь вэ, еще нөөц нь яаж нэмэгдэх нь вэ гээд нэмээд байлгүй яахав дээ. Тэр чинь ойлгомжтой болох зүйлээ гэж бодож байна.

Б.Батбаяр: -Баярлалаа. Шинэбаяр гишүүн хангалттай юу асуулт.

Ц.Бадрах: -Судалгааны дүнгүүд өөр өөр л дөө Шинэбаяр гишүүн ээ. Тэр Өмнөговийн бүсийн юун дээр Дэлхийн банкнаас хийсэн судалгаанд манай бас л тэргүүлэх эрдэмтэд оролцсон. Жадамбаа доктор бол үнэхээр газрын доорхи усныхаа сан, доктор байгаа л даа. Монголд өнөөдөр байгаа. Гэхдээ энэ бол судалгаа юм. Яг ингэж олон дахин юугаар баталгаажаагүй судалгаа. Өнөөдөр бид нар яг баталгаажсан тоо бол энэ батлагдсан 870 гэдэг энэ баталгаажсан тоо. Судалгаагаар маш их олон янзын төрлийн тоонууд гардаг. Тэгэхээр энэн дээр олон дахин шүүмж эксперт хийгээгүй учраас Өмнөговийн бүсийн судалгааг одоо хүртэл манайх хүлээж аваагүй байгаа. Тэгэхээр тэрэнтэй харьцуулаад ингэж юуг бодит байдал дээр авч үзэж болохгүй гэсэн ийм л одоо мэргэжлийн хүний хувьд хэлэх хэрэгтэй байх гэж бодож байна.

Мөн хоёрдугаарт тэр унд ахуйн хэрэглээг бол түрүүний Гансүх сайдын хэлдгээр тэндээс бол одоо энэ гүний хоолойн усыг… цэнгэгжүүлээд, цэвэршүүлээд унд ахуйн хэрэгцээнд хангана гэдэг бол асар өндөр технологийн ажил. Дээр нь их асар тун өндөр хэмжээний технологи. Дээр нь  их зардалтай ажил болж байгаа юм. Тэгэхээр зүгээр ямар ч гэсэн Орхоныхоо хувьд бол энэ төсөл бол өнөөдөр 5-7 жил гэж эхний хамгийн хурдан вариант дээр яригдаж байгаа. Магадгүй 8, арван хэдэн жил явахыг үгүйсгэхгүй. Бид нар их олон судалгаа шаарддаг учраас өнөөдөр яг Орхон Хэрлэнгээс гэдэг юм уу, түрүүн Бат-Эрдэнэ гишүүн санаа зовж л байна, ингээд шууд цацаж байгаа гэсэн асуудал биш. Бид эхлээд тухайн голынхоо усны эко системийг өөрийг нь аюулгүй байдалд хүргэх тэр арга хэмжээг л эхлээд энэ далангууд дээр авах гээд байгаа юм л даа. Тэрний дараагаар хэрэв бололцоотой бол энэ бусад хэсгүүд рүү шилжүүлэх гэсэн ийм хувилбарууд яригдаж байгаа юм.

Б.Батбаяр: -Уучлаарай асуулт хариулж байгаа, асуулт асууж байгаа гишүүд  бас нэг жаахан товчхон хариулбал зүгээр байна. Тэртээ тэргүй дараа нь саналаа хэлнэ шүү дээ. Раш гишүүн асууя. Ингээд асуулт дууслаа шүү. Наранхүү гишүүн байна. За тэгвэл Наранхүү гишүүн.

 Д.Доржсүрэн: -Би маш товчхон хариулъя. Өөрөөр хэлбэл 1 мм гэдэг нь өнөөдрийн байдлаар энэ ашиглалтын явцад усны баланс тооцож байж энэ хэдий хэмжээний тэжээмж авч байна гэдгийг нарийвчлан тооцох ёстой юм. Тэгэхээр одоо ашиглалт яваагүй учраас яг тэд гэж хэлэх нарийн тоо байхгүй. Ерөнхийдөө одоо байгалийнхаа зүй тогтлоор бол 1 мм байна гэсэн эрдэмтэд судлаачдын анхны тоо энэ гарч ирсэн байгаа. Энийг бол цаашдаа Оюу толгой дээрээс мониторингоор яг тэд байна гэдэг нь гараад ирэх юм гэж. Ер нь харьцангуй бага л даа говийн бүсэд газар доорхи усны түвшин.

Б.Батбаяр: -За ингээд анхны хэлэлцүүлэг учраас зарчмын зөрүүтэй саналаар санал өгнө. Өөр түүнээс санал хэлэх асуудал байхгүй түрүүнд нь хэлчихсэн. Дэгийн тухай хуулиар. Зарчмын зөрүүтэй саналтай гишүүд байна уу? Бат-Эрдэнэ гишүүн, Энхбаяр гишүүн, Ганбямба гишүүн, Энхбат гишүүн, Раш гишүүн. Наранхүү гишүүн. Зарчмын зөрүүтэй санал шүү дээ.  За зарчмын зөрүүтэй саналаар санал хураалгана. Гишүүд саналаа өгнө. Бичээд өгчих. Санал хураалгана одоо. Асуулт өнгөрчихсөн Раш гишүүнээ. Та чинь өөрөө болилоо гээ биз дээ. За асуу. Бусад гишүүд саналаа бэлтгэж байгаарай зарчмын зөрүүтэй саналаа саяын өргөсөн гишүүд.

Р.Раш: -Уг нь болдогсон бол энэ зэсийн 68 хувийн татвараас бид нар тэгээд ярьж байгаад татгалзах юм шиг билээ л дээ. Энийг нь усан дээр тавьчихмаар байгаа юм. Гэнэтийн ашиг гэж уснаас ямар юмаа авах вэ. Монголын говиос. Тийм учраас боломж муутай асуудал. Гишүүдийн энэ ярьж байгаа, санаа зовж байгаа асуудал үнэхээр тийм. Монголын алтан говь цөл болчих вий гэдгээс эмээж байгаа ийм зүйл шүү дээ. Оюу толгойн орд бол үнэхээр чухал. Одоогийн бидний энэ хэлэлцэж байгаа энэ асуудал бол амин сүнс нь гэж би ойлгож явж байгаа юм. Тийм учраас яаж ухаан нь энэ гүнийн болон гадаргуугийн говийн усыг гаргах вэ, ашиглах вэ, үр дүнтэй ашиглах вэ. Эргүүлж ухаандаа хэдэн хувийг нь бас хэрэглэж болох вэ гэдэг цэвэршүүлэх барих ийм юмыг л санаа зовоод байгаа зүйлээ гэж би ойлгож байгаа шүү дээ.

Ер нь хэдэн хувийг нь ухаан нь гүнийн усыг гаргасан усыг ашиглана гэсэн ийм тооцоо байгаа вэ. Түрүүн зүгээр гишүүдийн асуултаас харахад яг ийм давтагдсан зүйл гарсангүй юу гэж би асууж байгаа юм. Өнөөдөр говийн ургамлын үндэс урт, ер нь дээрээс ордог борооноос дороос авдаг чийг нь илүү гэж үздэг шүү дээ. Тэгэхээр тэр дор байгаа юмыг нь бид соруулаад үйлдвэрлэлийн зориулалтаар ашиглах нь. Энэ газрын гадаргуу чинь хотгор гүдгэр янз бүрээр өөрчлөгдөнө. Тэр орон зайг бөглөх юм одоохондоо бидэнд байхгүй байгаа шүү дээ. Тэр бүс нутагт өнөөдөр хүн мал байгаа тэр юм чинь бол ийш тийшээ шилжинэ. Зөвхөн ухаандаа үйлдвэрийн газар нутаг болж ингэж хувирах байх. Энэ мэтчилэнгийн зүйлүүд дээр ер нь нэлээн дорвитой бодож цэгнэх ёстой ус зөвхөн уснаас болж энэ ухаандаа говийн амьдрал яаж өөрчлөгдөх гэж байна вэ гэдэг ийм асуудал.

 Бид нар энэ Оюу толгойн асуудлаар дотоод, гадаад бас бишгүйдээ цөөн биш явсан. Австрали Улсад очиж туршлагыг нь судалж байхад дор нь гүнийн уурхайтай дээр нь нимбэгийн үйлдвэр байдаг юм билээ тариалж үйлдвэрлэдэг. Гэх мэтчилэнгээр ухаан нь одоо энэ хөрөнгө оруулагчийг шахаж, байгаль орчныг ухаандаа аль болохоор бага гэмтээсэй, гэмтэж л таарна, муудаж таарна. Тэр бол ойлгомжтой. Аль болохоор бага байгаасай гэсэн санааны үүднээс яриад байгаа зүйл гэж ингэж ойлгож байгаа шүү дээ. Өнөөдөр говийн ухаандаа малын тарган мах гэж ингэж ярьж байгаа. Говийн мах яагаад тийм амттай байдаг юм. Говийн айраг гэдэг юм яагаад тийм уруул чимчигнүүлсэн айраг байдаг юм. Тэр бүхэн чинь дандаа энэ гүний усны энэ шим өгөөж шүү дээ. Хангайд бэлэн булаг урсаад байдаг. Тэгсэн мөртлөө л өөр. Хулдаас дэвссэн юм шиг юу ч ухаандаа мал тонгойхооргүй, бараг тийм байхад говийн мал тарган байдаг.  Энэ унаган юмаа яаж ухаандаа үйлдвэр хичнээн хөгжөөд сайхан боллоо ч гэсэн хадгалах вэ гэдэг санааны үүднээс хүмүүс яриад байгаа юм гэж ойлгож байгаа юм. 

Ер нь хэдэн хувийг нь эргүүлж ашиглаж болох вэ. Ер нь байгалийн онгон унаган энэ тэнцвэрт байдлыг хэдэн хувийг нь бид нар ер нь хадгалж үлдэж болох вэ гэсэн ийм тооцоо судалгааны зүйл хэр байна вэ гэдэг зүйл байна. Говь маань Оюу толгойг ашигласнаар битгий цөл болоосой тэр Арабын цөл болоосой гэж ингэж л одоо бодоод байгаа юм. Эцсийн эцэст энэ унаган байгалийг унаган чигээр нь хадгална гэдэг бол үйлдвэрлэлийн зориулалтаар тэр ашигт малтмалыг ашиглахаас дутуугүй зүйлээ гэж хүмүүс сэтгэл зовоод байгаад тэрэн дээр санал нэгдэх байхаа. Энэ төслийг боловсруулж хийлцэж гэж байгаа хүмүүсээ гэж ингэж ойлгоод байгаа шүү дээ. 

Ер нь болж өгвөл 68 хувийн татварыг тавих юмсан. Даанч одоо цаана гэнэтийн ашиг гэхээр зэрэг усан дээр ямар ашиг байх вэ дээ. Өөр ямар боломж байна. Хэтэрхий манай ус хямд байгаа шүү хэтэрхий хямд. Говийн ус шүү. Хангайн газрын хөрсөн дээгүүр бургилж байгаа булаг биш. Энэ үнэ өртгийг ч гэсэн бид нар бодмоор, одоо тооцоогий нь хийсэн байх ёстой. Ийм хэр зэрэг юм байгаа юм мэдэхгүй. Энэ Бороо гоулд гэдэг чинь юу гэсэн үг вэ 6 төгрөг гэдэг чинь өнөөдөр юу юм бэ. Тийм л байгаа шүү дээ бид нар. Тэрийгээ эрүүл саруул сайхан гэж ингэж бид нар яриад байгаа шүү дээ. 

Б.Батбаяр: -Баярлалаа. Одоо саналаа хураана. Одоо санал  хэлэхгүй. Энэ чинь  нэгдүгээр хэлэлцүүлэг, зөвхөн зарчмын зөрүүтэй санал аа л.

Б.Бат-Эрдэнэ: -Гансүх сайд нэг сайхан хариулна шүү дээ.

Б.Батбаяр: -Наадах чинь бараг санал болчихлоо шүү дээ.

Л.Гансүх: -Санал гэж өөрөө хэлсэн шүү дээ. Би бол эхнээс нь ерөнхийд нь тайлбарласан.

Б.Батбаяр: -За Гансүх сайд тайлбарлачих.

Л.Гансүх: -Товчхондоо хэлсэн байгаа. Энэ ус өөрөө яг гүнийн хоолойн ус  бол онцлогтой юм байна лээ Раш гуай. Тэр бол юу вэ гэхээр яг шаварлаг үе нь 60-120 м-ийн зузаантай тийм шаварлаг үетэй. Тэрнээс дээшхи нь зарим газраа бол 100 гаруй м шавар хүртэлх үе чинь байгаа шүү дээ. Тэгэхээр тэр гүний ургадаг ургамал чинь заг бол ер нь Галбын говь энэ тэр дээр ургамлынх нь судалгааг хийсэн байна лээ. Энэ үнэлгээн дээрээ. Галбын говийн загийн ус бол үндэс бол нэлээн гүн 26-27 м хүртэл явсан байна гээд. Тэр шавар чинь ч яг тийм шавар биш юм шиг байна лээ.

Б.Батбаяр: -Баярлалаа. За одоо саналаа хураалгана. Гишүүдээ та нар жаахан дэгтэй бай л даа.

Л.Гансүх: -Харин эрдэмтдийн тийм дүгнэлт ирчихсэн байгаа. Дүгнэлт нь ирчихсэн байгаа, би тэрийг чинь еще шийдвэр гаргаагүй байгаа.

Б.Батбаяр: -За наадах чинь өөр асуудал байна. За саналаа хураая.  Энхбаяр гишүүний саналаар санал хураая. 23.5, 23.6-д хөдөө аж ахуй, унд ахуйн зориулалтаар гэж нэмэх гэж байна. 

Ж.Энхбаяр: -Тайлбарлая.

Б.Батбаяр: -За тайлбарла.

Л.Гансүх: -Түрүүн Усны хэрэг эрхлэх газрын дарга Бадрах тайлбарласан шүү дээ. Юу вэ гэхээр үйлдвэрлэлийн ба ахуйн хэрэгцээний…
Ж.Энхбаяр: -Тайлбар дээр харин энэ дээр өнөөдөр байгаа манай зохицуулж байгаа хуулийн зохицуулалтаар яг энэ та нарын хийсэн гэрээн дээр зөвхөн, ялангуяа хөдөө аж ахуйн, газар тариалангийн, энэ усны хэрэгцээг бас хязгаарлачих бололцоог бүрдүүлсэн байгаа байхгүй юу. Тэгэхээр энийг сэргийлэх үүднээс энд ямар ч нөхцөлд энэ ус хөдөө аж ахуйн болон газар тариалан, унд ахуйн зориулалтаар энэ бол хязгаарлалтгүй ашиглана, энэ гэрээнд хамаарахгүй гэдгийг заавал оруулж өгөх ёстой. 

Б.Батбаяр: -За ойлголоо. Энхбаяр гишүүнээ ийм байгаа. Энэ чинь ундны усыг үнэгүй хэрэглүүлнэ гээд хуулин дээр чинь заачихсан байгаа шүү дээ. 

Ж.Энхбаяр: -Унд гэдэг маань ганц хүний унд.

Б.Батбаяр: -Унд ахуйн хэрэглээ гэж.

Ж.Энхбаяр: -Малын асуудал байгаа юм, газар тариалангийн асуудал, хөдөө аж ахуйн асуудлууд байгаа юм.

Б.Батбаяр: -Үнэгүй хэрэглүүлнэ гээд. 

Л.Гансүх: -Үнэгүй биш шүү дээ, үнэгүй биш яалаа гэж. Батбаяр даргаа. Үгүй үгүй. 

Ж.Энхбаяр: -Гансүх сайдаа энийг оруулчихад та яагаад сандраад үгүй гээд байгаа юм бэ? 

Л.Гансүх: -Сандраад бишээ. Наадах чинь хуулин дээр чинь наадах чинь орчихсон байгаа шүү дээ. Хуучин хуулин дээр стратегийн ордыг…
Ж.Энхбаяр: -Сая би тайлбар авлаа шүү дээ. Танай нэр томъёонууд дутуу байнаа, энийг маргаантай байна яаж шийдэх нь зүйтэй вэ гээд. Нэг нь асуудал ярьж байгаад шийдээд, бүгдээрээ энэ ус гэдэг маань эцсийн эцэст Оюу толгой төслийг бид нар нэг талаасаа дэмжээд, нөгөө талаасаа бас нэг эдийн засаг, бусад талын хөшүүрэг болох гол үндэс маань ус болж байгаа юм. Энийг оруулчих л даа.

Б.Батбаяр: -Баярлалаа. Санал хураая.

Л.Гансүх: -Би тайлбараа хэлээдэхье.

Ж.Энхбаяр: -Энд та тайлбар хэлэх шаардлага байхгүй шүү дээ. Би санал хураалгаж байна. Тэгээд болоо шүү дээ.

Л.Гансүх: -Хуулин дээр чинь тэгээд 2 заалт нэмж ороод хоорондоо, тэнд тэртээ тэргүй заалт нь байгаа шүү дээ. Энэ гэрээн дээр бүр наадах чинь мал худаг гэдэг нь байгаа шүү дээ.

Д.Энхбат: -Гансүх сайдаа хуулийн заалт нь яг ингэж байна. 

Б.Батбаяр: -За саналаа хураалгая. Энэ дээр маргаан байхгүй. Гишүүн саналаа өгсөн, санал хураалгах нь зөв.

Д.Энхбат: -Унд ахуйн болон мал аж ахуй гээд тусад нь бичсэн байгаа юм. Унд ахуй болон мал аж ахуй, газар тариалан ус гэж. Унд ахуйдаа мал аж ахуй газар тариалан ордоггүй юм байна. 

Ж.Энхбаяр: -Ордоггүй юм, тус тусдаа нэр томъёо.

Д.Энхбат: -Ус хэрэглэгч гэж ашиг олох зорилгогүйгээр унд ахуйн хэрэглээ болон мал аж ахуй газар тариаланд ус усан орчинг ашиглах хэрэглэгчийг гэж. Өөрөөр хэлбэл унд ахуйдаа газар тариалан мал аж ахуй ордоггүй байхгүй юу.

Л.Гансүх: -Оролгүй яадаг юм бэ. Болон гэдэг чинь наадах чинь яг орж байгаа биз дээ. Гэрээн дээр яг энэ хөдөө аж ахуйн зориулалтын худаг тухайн ашиглалтыг тэр чигээр нь хадгална гээд гэрээн дээр бүгд байгаа шүү дээ. Наадах чинь ерөнхий усны хуулин дээр стратегийн ордуудад зориулж гарч байгаа.

Ж.Энхбаяр: -Сайдаа гэрээ бол гэрээ. Бид нар хуулийн өөрчлөлт ярьж байгаа шүү дээ. 

Б.Батбаяр: -Энэн дээр нэг их тайлбар яриад байх асуудал байхгүй шүү дээ. Энэ чинь саналаа хураалгаад болоо. Зарчмын зөрүүтэй санал гаргасан гишүүн тайлбар хэлсэн тэгээд болоо. Одоо саналаа хураая. Энэ заалтыг зөвшөөрч байгаа гишүүд гараа өргө. 17-9. Энэ санал дэмжигдлээ. Гишүүн санал гаргасныг би яаж тэрийг чинь эсэргүүцэх юм бэ. Сая санал хураалгачихлаа шүү дээ. 

Бат-Эрдэнэ гишүүний санал. Усны тухай хуулийн 23 дугаар зүйлийн 2 дахь хэсэгт нэмэлт, өөрчлөлт оруулах шаардлагагүй гэж байна. За энийгээ Бат-Эрдэнэ гишүүн тайлбарла.

Б.Бат-Эрдэнэ: -Би бол энэ Усны тухай хуулийн 23 дугаар зүйлийн 2 дахь хэсэг чинь гэрээг 20 жилийн хугацаатай байгуулаад, сунгалтыг нь 5 жилээр хийхээр гэрээн дээр байж байгаа шүү дээ. Энэ гэрээнийх нь заалтыг хэвээр үлдээе гэдэг санаа. Бид заавал Айвенхоу майнз компанийг дагаж шуураад тэгээд энэний цаана бүх томоохон орд газруудынхаа юмыг дараа нь ямар ч компани орж ирэхийг тэрийг мэдэхгүйгээр ингээд бүгдийг нь найр тавьж өгч болохгүй ээ. Одоо байгаа нэгэнт батлагдсан энэ хууль чинь болоод байгаа юм чинь энэ хуулийнхаа үйлчлэл энэ зүйл заалтыг нь хэвээр нь үлдээе. 20 жилийн хугацаатай ус хувьчлах эрхийг 5 жил тутамд нь сунгаж байгаа энэ одоогийнх нь хуулийнх нь юугаар байлгая гэсэн ийм санал хураалгаж байгаа юм. 

Б.Батбаяр: -Энэ дээр тайлбар өгөх хүн байна уу? Байхгүй бол санал хураалгалаа. За Гансүх сайд. 

Л.Гансүх: -Яахав би нөгөө төслийнхөө юугаар хэлье л дээ. Энэ бол бүх аж ахуйн нэгжүүд 20 жилээр, тэгээд 5 жилээр сунгаж байгаа.

Б.Бат-Эрдэнэ: -Тэрийг нь хэвээр нь үлдээе гэж байгаа юм.

Л.Гансүх:  -Бид нар юу вэ гэхээр стратегийн орд гэдэг бол монголын хувьд 34 хувиас 50 хувь эзэмшиж байгаа орд юмаа. Дээр нь говийн район гэдэг бол өөрөө бид нар…Тийм учраас бид нарын давуу эрх, төр эзэмшиж байгаа энэ стратегийн ордод энэ чинь их олон хөрөнгө оруулалт орж ирэх учраас давуу эрхийг нь бас олгоё. Тэр нь юу вэ гэхээр стратегийн ордуудад энэ лицензийнх нь хугацаатай тэнцүү хугацаатай олгоё. Тэгээд лиценз нь цуцлагдвал энэ ус нь цуцлагдаад л явна шүү дээ. Тэгэхээр бид нар тийм давуу эрх олгож байгаа тийм нэг боломж байхгүй юу. Энэ бол ерөөсөө. Тэгээд бид нар энэ гэрээнүүд дээрээ хатуу зааж байгаа шүү дээ. 5 жил тутам мониторингоо хийнэ. Хэрэв болохгүй бол тэрийг чинь дор нь зохицуулаад явна. Хөрөнгө оруулалтыг татах таатай орчингоо л бүрдүүлж  өгч байгаа шүү дээ. Тэгэхгүй бол ийм таатай орчинг ингэж тодорхой түвшинд ийм боломж олгохгүй бол манайхан юу билээ дээ, аягүй бол нэг сумын дарга нь 5 жилээр сунгадгийг нь би сунгахгүй гээд ярьж байж магадгүй л байхгүй юу. Ер нь бид нар гадаадад удаан хугацааны их хөрөнгө оруулалт татах гэж байгаа гэдгээ баталгаа өгөх ёстой шүү дээ. Стратегийн орд дээр байгаа шүү дээ. 

Б.Батбаяр: -Бараг эхний 10 жил энэ усыг хэрэглэхгүй шүү дээ. Тиймээ. Бүтээн байгуулалт бараг 8-9 жилийн дараа ашиглалтад орно гэж байгаа шүү дээ. 

Ж.Энхбаяр: -Өгөхгүй гэж байгаа хүн байхгүй шүү дээ.

Б.Батбаяр: -Тэгээд 10-хан жилийн хугацаатай.

Л.Гансүх: -Ялгаа байхгүй 5 жил тутам мониторингоо хийгээд явна. Бид нар гол нь хөрөнгө оруулахыг татахын тулд л бид нарын өгч байгаа тааламжтай боломж шүү дээ. Энэ чинь бид нар өөрсдөө 34-50 хувиа эзэмшиж байгаа юундаа яагаад харамлаад байгаа юм бэ гэдэг л.

Б.Батбаяр: -Саналаа хураая. Энэ саналыг дэмжиж байгаа гишүүд гараа өргө. 8 л байна шүү дээ, юун 10. 8 байна. 

Б.Бат-Эрдэнэ: -Юу харж байгаа юм бэ. Маягтай сайхан өргөж байна шүү дээ та нар. Тоол л доо тэгээд. 

Б.Батбаяр: -Тооллоо шүү дээ. 

Б.Бат-Эрдэнэ: -Алив өргөөрэй.

Б.Батбаяр: -7 байна. 

Б.Бат-Эрдэнэ: -9 байна.

Б.Батбаяр: -Хэн байгаа юм бэ. Раш биш байна. За Буд, Шинэбаяр, Баделхан, Энхбат, Баярсайхан, Сэдванчиг, Бат-Эрдэнэ, Энхбаяр ингээд 8 байна. 17-8.

Б.Бат-Эрдэнэ: -Үгүй ээ болиоч дээ. Тоолооч дээ.

Б.Батбаяр: -Одоо санал хураагдсан гүйцээ. Та нар битгий юу яагаад бай. Саналаа хураачихлаа. 

Б.Бат-Эрдэнэ: -Боль л доо тоолооч дээ. Тоол л доо та. Бид өргөөд байж байя. Дахиад тоолооч дээ. 

Б.Батбаяр: -Нэг, хоёр, гурав, дөрөв, тав, зургаа, долоо л байна шүү дээ.

Б.Бат-Эрдэнэ: -Үгүй ээ, яалаа гэж дээ. Тав, зургаа, долоо.

Ж.Энхбаяр: -Нэг, хоёр, гурав, дөрөв, тав, зургаа, долоо, найм, ес байна шүү дээ.

Б.Бат-Эрдэнэ: -9 байна шүү дээ та тоолооч дээ.

Б.Батбаяр: -Хэн өргөөд байгаа юм бэ. За дахиад. 8 л байна шүү дээ.

Л.Гансүх: -Раш гишүүн чинь биш юм байна шүү дээ. 

Б.Батбаяр: -Та нар боль л доо энэ чинь. Наана чинь хурал битгий үймүүлээд бай л даа. Хичнээн тоолох гэсэн юм бэ. Наадах чинь тоолчихлоо шүү дээ энэ хүн. Хөндлөнгийн хүн тооллоо.

Ж.Энхбаяр: -…тоглоод байна, нэг өргөөд, нэг болиод одоо яагаад байгаа юм.

Б.Батбаяр: -Найм, ес. За энэ санал уналаа. За дараагийн Батхүү гишүүний санал. Төслийн 23 дугаар зүйлийн 23.6 дахь хэсгийн төлбөрийг гэснийг зардлыг гэж өөрчлөх. Батхүү гишүүн тайлбарлая. 

Б.Бат-Эрдэнэ: -Би хураалгасан санал дээрээ цөөнх болсон шүү.

Б.Батбаяр: -За бичээрэй.

Г.Батхүү: -3.23.6 дахь хэсэг дээр байгаа юм. Усны хайгуулын нийт зардлаас зөвхөн тухайн аж ахуйн нэгжид нийлүүлэх усны хайгуулын ажилд зарцуулсан төлбөрийг нөхөж төлүүлнэ гэж. Тэгэхээр төлбөр гэдэг нь бас зардал дээр юм нэмэгдэх гээд байна шүү дээ тиймээ. Тийм учраас бид нар төлбөрийг биш шууд зардлыг гэж оруулъя. Гарсан зардлаар нь гэсэн тийм санааг нэг үгийн өөрчлөлт оруулъя гэсэн ийм санал байгаа. Зарчим нь бол төлбөр гэхээр бол зардал дээр юу ч нэмж болно. Энд зөвхөн гарсан зардлаар нь гэж маягаар шийдье гэсэн.

Б.Батбаяр: -Энэ саналыг дэмжиж байгаа гишүүд гараа өргө. 18-12. Энэ санал бослоо. 18-12. 

За баярлалаа. Өнөөдрийн хурал их сайхан боллоо. 

Д.Энхбат: -Нэг санал.

Б.Батбаяр: -Х Энэ чинь хураалгасан шүү дээ.

Д.Энхбат: -Үгүй ээ, нэг санал байгаа. Хариуцлага.

Б.Батбаяр: -Хураачихсан.

Д.Энхбат: -Хураагаагүй. 

Б.Бат-Эрдэнэ: -Байнгын хорооны дарга нэлээн явдалтай хүн шүү. 

Д.Энхбат: -Хэзээ хураачихсан юм бэ.

Л.Гансүх: -Наадах чинь хураагдаагүй юм байна.

Б.Батбаяр: -За Энхбат гишүүний санал. Энхбат, Баярсайхан, Сэдванчиг гэж байгаа юм байна тиймээ. Ус ашиглалтын явцад гарсан хохирлыг нөхөн төлүүлэх, байгаль экологид үлэмж хохирол учрах тохиолдолд усны сангийн ажлыг бүрэн зогсоох хүртэл арга хэмжээ авна. Би уншчихъя л даа.

Ус ашиглалтын явцад гарсан хохирлыг нөхөн төлүүлэх, байгаль экологид үлэмж хохирол учрах тохиолдолд усны сангийн ашиглалтыг бүрэн зогсоох хүртэл арга хэмжээ авна. За Энхбат гишүүн тайлбарлачих.

Д.Энхбат: -Ерөнхийдөө хуулийн хариуцлага дээр хамгийн том торгууль нь жишээлбэл компанид 80 мянган төгрөг байгаа юм. Хувь хүнд 10 мянган төгрөг.Тэгээд энэ дээр нөхөн төлүүлнэ гээд гэрээнд заалт орсон байгаа юм. Гэхдээ нөхөн төлүүлэлт хэлэлцээр явахын тулд ердөө үндсэн гол заалт байгаль экологид үлэмж хохирол гарах тохиолдолд ус ашиглалтыг зогсоох хүртэл арга хэмжээ авна гэж оруулж байгаа юм. 

Э.Эрдэнэсүрэн: -Энэ уучлаарай. Би нэг юм хэлчих үү, энэ болохгүй ээ.

Б.Батбаяр: -Үлэмж гэдгийг нь яаж ойлгох вэ тэгээд. 

Д.Энхбат: -Монголын төрийн байгууллагад тийм эрх л олгож байгаа байхгүй юу. Байгаль экологид онцгой хохирол учирсан тохиолдолд зогсоох эрхтэй л байх ёстой байхгүй юу. 30 жил зогсоохгүй байна гэж байгаа шүү дээ. Тийм үүрэгтэй.  Энийг бол байгаль экологид үлэмж хохирол тохиолдвол зогсоох эрхийг нь төрийн байгууллагад олгож байгаа байхгүй юу.

Э.Эрдэнэсүрэн: -Уучлаарай гишүүнээ энэ болохгүй ээ. Энэ яагаад гэвэл орж ирэхдээ. 

Д.Энхбат: -Чи тайлбар өгөх ёсгүй шүү дээ.

Б.Батбаяр: -Чи яасан.

Д.Энхбат: -Чи чинь яагаад тайлбар өгдөг билээ.

Б.Батбаяр: -Их Хурлын гишүүн хүн ярьж байхад. Өг гэвэл өгүүлнэ үү гэхээс.

Л.Гансүх: -Хууль зүйн тайлбар өгье гээд.

Д.Энхбат: -Яахав торгуулиудыг л би өргөтгөж байгаа юм.

Л.Гансүх: -Хуультай харшилдах юм байна уу, үгүй юу сонсоодохъё.

Б.Батбаяр: -За чи хэл.

Э.Эрдэнэсүрэн: -Уучлаарай гишүүн ээ. Энэ Дэгийн тухай хуулиар орж ирэхдээ энэ хариуцлагын асуудлыг хөндөөгүй учраас энэ болохгүй ээ. Дэгийн тухай хуульд заачихсан байгаа л даа. Орж ирсэн асуудлаас өөр асуудлыг хөндөж ярих ёсгүй бид.

Д.Энхбат: -Үгүй яалаа гэж дээ. 

Э.Эрдэнэсүрэн: -Дэгийн тухай хуулиар болохгүй.

Д.Энхбат: -Энэ чинь төлбөр тооцоо гээд бишээ. Хохирлыг арилгана гээд орж ирж байгаа биз дээ.

Э.Эрдэнэсүрэн: -Хариуцлагын тогтолцоог ерөөсөө Засгийн газраас орж ирсэн төсөл дээр хөндөөгүй байгаа юм.

Д.Энхбат: -Яалаа гэж дээ, биш биш. 

Л.Гансүх: -Яахав нэмээд л санаачилчих л даа.

Э.Эрдэнэсүрэн: -Дараад нь санаачилж болно. Яг энэ төслийн тухайд бол болохгүй.

Б.Батбаяр: -За энэ санал болохгүй юм байна. Хураалгахаа болилоо. За баярлалаа та бүхэнд. Байнгын хорооны санал дүгнэлтийг УИХ-ын гишүүн Баярсайхан гишүүн уншина.

Г.Батхүү: -Батбаяр гишүүн ээ, горимын санал байна.

Б.Батбаяр: -Дуусчихсан.

Г.Батхүү: -Үгүй ээ, надад санал байна.  Энэ оруулж ирж байгаа Усны асуудалтай холбоотой хуулийн төслийг анхны хэлэлцүүлгээр нь хэлэлцүүлье гэсэн саналтай байна. Энэн дээр санал хураалгаж өгөөч.

Б.Батбаяр: -За энэ горимын санал. Батхүү гишүүний горимын саналыг дэмжиж байгаа гишүүд гараа өргө. Анхны хэлэлцүүлгээр нь баталъя гэж байна энийг. 17-10. Энэ анхны хэлэлцүүлгээр батлагдахаар боллоо. Баярсайхан гишүүн байнгын хорооны санал дүгнэлтийг УИХ-ын чуулган дээр танилцуулна.

Та бүхэнд баярлалаа.

Хуралдаан 13 цаг 15 минутад өндөрлөв.

Соронзон хальснаас хянаж буулгасан:

Хуралдааны тэмдэглэл хөтлөгч
Д.Энэбиш

